
Esp. zk.: 2026IKTP0002
Azalpena: instalazio fotovoltaiko partekatu hornitu eta muntatzea,  gaur egun Astigarragako Herri Eskolako teilatuan 

dagoen instalazioa handitzeko

ASTIGARRAGAKO HERRI ESKOLAKO TEILATUAN GAUR EGUN 
DAGOENA HANDITZEKO INSTALAZIO FOTOVOLTAIKOA HORNITZEKO 
ETA MUNTATZEKO KONTRATAZIORAKO – OHIKO IZAPIDETZEAREN 
ETA PROZEDURA IREKIAREN BIDEZ – ADMINISTRAZIO-KLAUSULA 

ZEHATZEN AGIRIA. 

I.- XEDEA ETA ARAUBIDE JURIDIKOA

1. KLAUSULA. KONTRATUAREN XEDEA ETA KALIFIKAZIOA

Kontratu  honen  xedea  da  Astigarragako Herri  eskolako  instalazio  fotovoltaikoaren 
handipenaren instalazioa eta abiaraztea gauzatzea, soberakindun autokontsumo kolektibo 
modalitatean.

Jarduketa  hori  agiri  honekin,  baldintza  teknikoen  agiriarekin,  Ainhoa  Lanz  Ortegok 
(Nafarkoop  Energia  Gizarte  Ekimeneko  Koop.  S.  enpresakoa)  idatzitako  eta 
“Autokontsumo kolektiboa Astigarragako Herri  Eskolan”  izena duen eraikuntza-proiektu 
teknikoarekin eta IDE-ren baldintza-gutunarekin bat etorriz gauzatu behar da.

Kontratu horri CPV hauek dagozkio: 

45261215-4 - Eguzki-plakadun estalkien estaldura (Nagusia) 
09330000-1 - Eguzki-energia 
09331000-8 - Eguzki-plakak 
09331200-0 - Eguzki modulu fotovoltaikoak 

2. KLAUSULA.-  ARAUBIDE JURIDIKOA

Sektore  Publikoko Kontratuei  buruzko azaroaren 8ko 9/2017 Legearen (aurrerantzean, 
SPKL) 18. artikuluan xedatutakoaren arabera, Kontratua mistotzat jotzen da, hornidura- 
eta obra- kontratuen berezko prestazioak jasotzen baititu; hala ere, hornidura-kontratuaren 
arauek  arautzen  da lizitazioa,  prestazio  nagusia  delako.  Gainera,   kontratoak 
administrazio-izaera du, SPKLren 25. artikuluaren arabera.

Baldintza tekniko partikularren agiriak eta bere eranskinak, Ingenieria Nafarkoop Energia 
de  Iniciativa  Social  E.  Koop  enpresak  idatzitako  eraikuntza-proiektu  teknikoak  eta 

administrazio-klausula partikularren agiriak kontratu-izaera dute, eta, hori horrela, enpresa 
esleipendunak  sinatu  egin  beharko  ditu,  bere  adostasuna  adierazteko,  kontratua 
formalizatzen den egintza berean.

Alderdiek  esanbidez  jarraitu  beharko  diote  agiri  honetan  eta  bere  baldintza  tekniko 
partikularretan  ezarritakoari.  Plegu  hau  eta  gainerako  kontratu-dokumentuak  bat  ez 
badatoz, dokumentazio teknikoa gailenduko da (preskripzio teknikoen agiria eta dagozkion 
eraikuntza-proiektu teknikoak), baldin eta kontratua gauzatzeari buruzkoa bada; bestela, 
plegu hau gailenduko da.

Agirietan aurreikusita ez dagoen guztirako, honako hauetan xedatuta dagoenak arautuko 
du kontratua: 

1- Sektore Publikoko Kontratuei buruzko azaroaren 8ko 9/2017 Legea; horren bidez, 
2014ko otsailaren 26ko Europako Parlamentuaren eta Kontseiluaren 2014/23 (EB) 
eta 2014/24 (EB) Zuzentarauen transposizioa egiten da Espainiako ordenamendu 
juridikora.

2- 817/2009 Errege Dekretua, maiatzaren 8koa, sektore publikoko kontratuei buruzko 
urriaren 30eko 30/2007 Legea zati  batean garatzen duena, eta 1098/2001 Errege 
Dekretua,  urriaren  12koa,  Herri  Administrazioen  Kontratuei  buruzko  Legearen 
Erregelamendu  Orokorra  onartzen  duena,  Sektore  Publikoko  Kontratuen  Legeari 
aurka egiten ez dioten guztian eta Sektore Publikoko Kontratuen Legearen xedapen 
indargabetzaileak ukitzen ez duen guztian. 

3.-  3/2016  Legea,  apirilaren  7koa,  zenbait  klausula  sozial  kontratazio  publikoan 
sartzekoa.

4.-  116/2016  Dekretua,  ekainaren  27koa,  Euskal  Autonomia  Erkidegoko 
Administrazioaren kontratazio-araubideari  buruzkoa,  Sektore  Publikoko Kontratuen 
Legean ezarritakoaren aurka ez doan guztian.

5.  Kontratazioa  arautzen duen beste  edozein  xedapen,  bai  Estatukoa bai  Euskal 
Autonomia Erkidegokoa, kontratazioaren alorrean aplikatzekoa dena. 

6.- administrazio-zuzenbideko gainerako arauak aplikatuko dira eta,  horiek ezean, 
zuzenbide pribatuko arauak. 

3.  KLAUSULA.  INFORMAZIOA  ETA  KONTRATATZAILEAREN 
PROFILEAN SARTZEKO MODUA.

Lizitazio  hau  erregulazio  harmonizatuari  lotuta  ez  dagoenez,  lizitazio-iragarkia 
Astigarragako Udalaren kontratatzailearen profilean argitaratuko da, Eusko Jaurlaritzaren 
kontratazio publikoaren plataforman. 

SPKLaren 63. artikuluaren arabera,  ondoren horietarako beharrezko dokumentazioaren 
bitartez  kontratu-jarduerarako  sarbide  publikoa  eta  gardentasuna  ziurtatzeko  helburuz, 
ondoren  adierazten  den  helbidearen  bitartez  egin  daiteke  Astigarragako  Udalaren 
kontratatzailearen  profilerako  sarbideko  publikoa: 
http://www.astigarraga.eus/eu/kontratatzailearen-profila-

SPKLren 138.3 artikuluak aipatzen duen informazio osagarri edo gehigarria eman beharra 
dagoenean, administrazio kontratatzaileak informazio hori eman beharko du, beranduen 
eskaintzak aurkezteko finkatutako mugako data baino 6 egun natural lehenago, betiere 
informazio  eskaera  mugako  data  hura  baino,  gutxienez,  12  egun  natural  lehenago 
aurkezten bada. Eskaera hori egin beharko da helbide elektroniko hauetan:

- administrazio-agiri honi dagokionez: idazkaria@astigarraga.eus
-  dokumentazio  teknikoari  dagokonez  (l  baldintza  teknikoen  agiria  eta/edo  ote 
bakoitzaren  eraikuntza-proiektu  teknikoak):  ingurugiro@astigarraga.eus  edo 
hirigintza.eus

Baldintza agiriez edo gainerako dokumentazioaz eskatutako argibideak kontratatzailearen 
profilean publiko egiten diren kasuetan, erantzunak lotesleak izango dira.

4. KLAUSULA. JAKINARAZPENAK.
Bitarteko  elektronikoak  erabiliko  dira  jakinarazpen  eta  komunikazioetarako, 
kontratatzailearen profilean argitaratuta zein lizitatzaileak emandako helbide elektronikora 
jakinarazpena  bidalita,  edo  jakinarazpen  elektronikoz  udalaren  egoitza  elektronikoaren 
bidez (http://astigarraga.eus/eu/tramiteak)

5. KLAUSULA. KONTRATAZIO-ORGANOA
Sektore  Publikoko  Kontratuei  buruzko  Legean  xedatutakoaren  arabera,  alkatea  da 
kontratazio-organoa.

Kontratazio  Mahaiak  eskainiko  dio  laguntza  kontratazio-organoari,  eta  egoki  iritzitako 
aholkularitza teknikoa ere izango dute.

6. KLAUSULA. KONTRATAZIO-MAHAIA

Kontratazio-mahaia honela osatuta egongo da. 

Lehendakaria:  alkatea,  Xabier  Urdangarin  Lasa;  eta  ordezkoa,  Esti  Neira 
Martinez, zinegotzia. 
Mahaikideak:
o udal idazkaria, ordezkoa, udal arkitektoa. 
o udal kontuhartzailea, ordezkoa, udaleko diruzaina. 

Mahaiko idazkaria: idazkaritzako administraria. 

Mahaiaren bileretara Udaleko ingurumen-teknikaria joango da, aholkulari gisa, eta hitza 
izango du, baina botorik ez.

Gainera, mahaiak beharrezkotzat jotzen dituen txosten tekniko guztiak eskatu ahal izango 
ditu, SPKLren 146.2.b artikuluan aurreikusitakoaren arabera.

II.- KONTRATUA

7. KLAUSULA. AURREIKUSITAKO BALIOA.

Kontratuaren  aurreikusitako  balioa,  Sektore  Publikoko  Kontratuei  buruzko  9/2017 
Legearen  101.  artikuluan  aurreikusitakoaren  arabera  ezarri  dena,  39.927,48 euro  da 
(BEZik gabe).

8  . KLAUSULA.- LIZITAZIO-AURREKONTUA   

Barnean hartutako zerbitzu guztietarako gehieneko lizitazio  aurrekontua da  39.927,48  
eurokoa (BEZik gabe), 48.312,25  eurokoa (BEZa barne).

Zenbateko hau, lizitatzaileek beherantz hobetu ahal izango dute.

9. KLAUSULA.-  FINANTZIAZIOA

Kontratuaren prezioa ordaintzeko, aurrekontu-zuzkidura egokia eta nahikoa aurreikusi da, 
honako partida honen kargura: 1 0400.629.01.172.30 2026 (4389)

10. KLAUSULA.-  ORDAINKETA ERA

Lanen prezioa instalazio-lanak amaitu  ondoren ordainduko da,  dagokion hornidura eta 
instalazioa lote bakoitzeko faktura bakarrean aurkeztu ondoren.

Faktura guztiak bitarteko telematikoen bidez aurkeztu beharko dira,  eta ordainketak 30 
eguneko  epean  formalizatuko  dira,  dagokion  faktura  udal-erregistroan  –  bitarteko 
telematikoen bidez – aurkeztu ondoren.

11. KLAUSULA. KONTRATUAREN IRAUPENA.

Lote bakoitzaren hornidura eta instalazioa gehienez 90 egun naturaleko epean egingo da, 
kontratua sinatzen denetik zenbatzen hasita.

12. KLAUSULA. PREZIOEN BERRIKUSPENA

Kontratu honen izaera dela eta, ezin izango da kontratuaren prezioen berrikuspenik egin 
kontratuak indarrean dirauen bitartean. 

III.-   LIZITATZAILEAK (PERTSONA JURIDIKO ETA FISIKOAK)  

13. KLAUSULA. KONTRATATZEKO GAITASUNA

Kontratu hau esleitzeko aukera izango dute Espainiako edo atzerriko pertsona fisikoek 
edo juridikoek (bakarka edo enpresaburuen aldi baterako elkarteetan), baldin eta jarduteko 
erabateko  ahalmena  badute,  Sektore  Publikoko  Kontratuen  Legearen  72.  artikuluan 
araututako kontratatzeko debekurik ezarri ez bazaie eta Administrazioarekin kontratatzeko 
eskatzen den kaudimen ekonomikoa, finantzarioa eta teknikoa dutela egiaztatzen badute, 
edo behar bezala sailkatuta badaude, ondorengo klausulan ezarritakoaren arabera.

Enpresaburuen  Aldi  Baterako  Elkarteei,  euren  osaerari  eta  lizitazioan  zehar  horiek 
aldatzeko kasuei dagokienez, 69. artikuluko 8. atalean eta ondorengoetan xedatutakoari 
jarraituko zaio.

Pertsona  juridikoak  kontratuen  esleipendunak  izango  dira  kontratuen  prestazioak 
fundazio-estatutuen  edo  fundazio-arauen  arabera  pertsona  juridiko  horiek  berezkoak 
dituzten helburuen, xedearen edo jarduera-eremuaren barnean bilduta badaude.

Kontratistek, era berean, kontratuaren xede den jarduera edo prestazioa egiteko kasuan 
kasu eska daitekeen gaikuntza enpresarial edo profesionala eduki beharko dute.

Sozietate  kontratistak  parte  hartzen  duen  enpresa-bategiteen  kasuetan,  kontratuak 
indarrean jarraituko du erakunde xurgatzailearekin edo bategitearen emaitzazkoarekin, eta 
kontratutik eratortzen diren eskubide eta betebehar guztietan subrogatuta geratuko da. 
Era berean, enpresen edota horien jarduera-adarren banantze, ekarpen edo transmisio 
kasuetan, kontratuak hura atxiki  zaion erakundearekin jarraituko du,  eta erakunde hori 
kontratutik eratorritako eskubide eta betebeharretan subrogatuta geratuko da, baldin eta 
gaitasunari eta kontratatzeko debekurik ez izateko baldintzak eta esleipena erabakitzen 
denean exijitzen den kaudimena betetzen baditu, edota eragiketa horien onuradun diren 
sozietateek eta, irauten badu, banandutako ondarearen, enpresen edo adarren jatorri den 
sozietateak,  haiekin  batera  erantzukizun  solidarioa  bere  gain  hartzen  badu  kontratua 
egikaritzeari  dagokionez.  Kontratua  atxikitzen zaion erakundeak beharrezko kaudimen-
baldintzak ez betetzeagatik subrogazioa ezin bada gauzatu, kontratua suntsiarazi egingo 
da,  eta  ondorio  guztietarako  esleipendunaren  erruzko  suntsiarazpen-kasu  bat  bezala 
hartuko da.

Enpresa  komunitarioei  edo  Europako  Esparru  Ekonomikoari  buruzko  Akordioa  sinatu 
duten  Estatuetakoei  eta  enpresa  ez  komunitarioei  dagokienez,  Sektore  Publikoko 
Kontratuen Legearen 67. eta 68. artikuluetan xedatutakoa aplikatuko da.

Sektore  Publikoko  Kontratuei  buruzko  Legearen   77  artikuluaren  arabera,  kontratu 
honetarako ez da enpresaburuaren sailkapena eskatuko, baina 14. klausulan eskatzen 
den kaudimen ekonomikoa, finantzarioa eta teknikoa egiaztatu beharko da. 

14. KLAUSULA. GAITASUNA ETA KAUDIMENA.

Lizitatzaileek honako hauek egiaztatu beharko dituzte:

1.- - Jarduteko gaitasun osoa dutela.

Pertsona juridikoa bada,  kontratuaren prestazioak beren estatutuen edo eratze-arauen 
arabera berezko dituzten helburu, xede edo jarduera-esparruen barruan sartzen direla. 

Espainiarrak  ez  diren  enpresen  jarduteko  gaitasuna  Sektore  Publikoko  Kontratuen 
Legearen 84. artikuluan ezarritako moduan egiaztatu beharko da.

2.-  Ez  dutela  betetzen,  Sektore  Publikoko  Kontratuen  Legearen  71.  artikuluan 
xedatutakoaren arabera, kontratatzeko debekua dakarren inguruabarrik. 

3.-  Indarrean  dauden  xedapenek  ezarritako  zerga-betebeharrak  eta  Gizarte 
Segurantzarekikoak beteta dituztela. 

4).- Enpresaburuaren kaudimena ekonomiko eta finantzarioa egiaztatzea

Enpresaburuaren  kaudimen  ekonomiko  finantzarioa  arrisku  profesionalengatiko 
erantzukizun zibileko aseguru bat  dagoela  justifikatuta  akreditatu  beharko da,  100.000 
euroko  gutxieneko  zenbatekoaz,  baita  kontratuaren  egikaritzapen  osoan  aseguruaren 
estaldura atxikiko dela bermatuko duen berritzeko edo luzatzeko konpromisoarekin batera 
ere. 

5).- Kaudimen tekniko edo profesionala egiaztatzea. 

Gaitasun teknikoa edo profesionala egiaztatzeko, berriz, azken hiru urteetan instalazio 
fotovoltaikoetan egindako hornidura eta muntaia nagusien zerrenda aurkeztu beharko da, 
bai  eta  hornitutako  eta  instalatutako  materiala,  zenbatekoa,  datak  eta  hartzailea  ere. 
Egindako hornidurak eta egindako instalazioak organo eskudunak emandako edo ikus-
onetsitako ziurtagirien bidez egiaztatuko dira.

Eskatzen den gutxienekoa:  aurkeztutako dokumentazioa aztertuta, ondorioztatu behar 
da  lizitatzaileak,  azken  3  urteetan,  BI  KONTRATU  gauzatu  dituela  INSTALAZIO 
FOTOVOLTAIKOAK  HORNITZEKO,  INSTALATZEKO  ETA  MARTXAN  JARTZEKO, 
kontratu  honen  xedearen  antzekoak,  kontratu  bakoitzak  gutxienez  30.000  euroko 
zenbatekoarekin.

Enpresa sortu  berriek  –  Hau da,  bost  urte  baino  gutxiagoko antzinatasuna dutenek – 
SPKLren 89. artikuluaren 1. zenbakiko b) letratik g) letrara bitartean ezarritako edozein 
bitartekoren bidez egiaztatu ahal izango dute kaudimena.

15. KLAUSULA. KAUDIMENA KANPOKO BALIABIDEEKIN OSATZEA.

SPKLren 75.1 artikuluarekin bat etorriz, enpresaburuak beste entitate batzuen kaudimena 
eta  baliabideak balia  ditzake,  haiekin  dituen loturen izaera juridikoa edozein  dela  ere, 
baldin eta frogatzen badu kontratuaren egikaritzapen osoan zehar kaudimen eta baliabide 
horiek efektiboki edukiko dituela, eta baliatzen duen enpresa kontratatzeko debekuaren 
eraginpean ez badago.

Beste entitate batzuen kaudimenean eta baliabideetan oinarritu nahi duten lizitatzaileek III. 
eranskina bete beharko dute, eta A gutun-azalean – artxibo elektronikoa – sartu beharko 
dute.

IV.- ESLEITZEKO PROZEDURA

16. KLAUSULA. Esleipenaren tramitazioa eta prozedura 

Prozedura ireki arrunt bidez esleituko da kontratua. 

Proposamenak baloratzeko eta kontratua esleitzeko, irizpide ugari erabiliko da, kalitate-
prezio erlaziorik  onenaren arabera.  Kalitate-prezio erlazio hori  kontratuaren xedearekin 
zuzenean lotutako irizpide ekonomiko eta kualitatiboen arabera ebaluatuko da, SPKLaren 
145. artikuluaren eta honako Plegu Administratiboaren edukiaren arabera.

17. KLAUSULA. PUBLIZITATEA.

Administrazio  Publikoen  kontratuak  esleitzeko  lizitazio-iragarkia  Eusko  Jaurlaritzaren 
kontratazio-plataforman kokatuta dagoen Astigarragako Udalaren kontratatzaile-profilean 
argitaratuko da, eta bertan sartzeko 3. klausulan xedatzen dena kontuan izango da.

18. KLAUSULA. ESLEIPENERAKO IRIZPIDEAK.

18.1.- Honako hauek dira esleitzeko oinarritzat balio behar duten irizpideak : 

ESLEIPENERAKO IRIZPIDEAK: Puntuak 
Zer gutun-azaletan egiaztatzen 
den

1 Proposamen ekonomikoa 50 C

2 Proposamen teknikoa 40 B

3 Berme epea handitzea 10 C

1) proposamen ekonomikoa: 50 puntu

Proposamen ekonomikoari dagozkion 50 puntuak  formula honen bidez banatuko dira: 

Onartutako  proposamenen  eskaintza  ekonomikoak  puntuatuko  dira  interpolazio  lineala 
erabiliz, P1 (Baja maximoa, Puntuazio maximoa) eta P2 (Baja zero, Puntuazio minimoa) 
puntuen artean egindako lerroaren barruan. Honako hauek dira puntuak: 

P1  –  Eskaintzarik  ekonomikoena  (Baja  maximoa),  puntuazio  maximoa  jasoko  duena 
(Pmax puntu). 

P2 – Lizitazio motari dagokio eta puntuazio minimoa emango zaio, formula honen arabera: 

Foru Enparantza 13 –  943 335 234  -  943 335 244  - 20115  Astigarraga ● Gipuzkoa     www.astigarraga.eus

- 8 -

http://www.astigarraga.net/
http://www.astigarraga.net/


Idazkaritza – Secretaría
idazkaritza@astigarraga.eus

Pmin  =   Pmax x (1-Bmax) 

(Bmax =  Baja maximoa) 

Baja (B) da lizitazio mota ken eskaintza ekonomikoa, zati lizitazio mota. Lehen aipatutako 
lerroa egiteko, onartutako oinarri-eskaintzak bakarrik hartuko dira kontuan. 

Eskaintza  alternatiboak  baleude  —hau  da,  aurrekontua  aldatzen  dutenak  eta 
baztertzekotzat hartzen ez direnak—, aurrekontu alternatiboaren arabera kalkulatuko da 
bajaren  ehunekoa,  eta  zenbaki  horrekin  sartuko  da  oinarri-eskaintzentzako  puntu-
banaketan,  baldin  eta  aurrekontu  alternatiboa lizitazioaren aurrekontua baino  txikiagoa 
bada. Aurrekontu alternatiboak lizitazioaren aurrekontua gainditzen badu, lizitazio motaren 
arabera  egindako  eskaintza  ekonomikoari  dagokion  bajarekin  sartuko  da  puntu-
banaketan.  Oinarri-eskaintzen baja  maximoa gainditzen duten aurrekontu  alternatiboek 
puntuazio maximoa jasoko dute. 

Hasiera  batean,  neurriz  kanpokotzat  edo  ezohikotzat hartuko  dira  onartutako 
eskaintzen prezio guztien neurri aritmetikoa baino txikiagoak diren eskaintzak, % 10 baino 
txikiagoak direnak, eta eskaintzak halakotzat hartzeko, ustez eskaintzaren barruan dauden 
lizitatzaile guztiei eskatu beharko zaie informazioa aurretik, baita dagokion zerbitzuaren 
aholkularitza teknikoa ere.

Balioetsitako  eskaintzen  artean  berdinketa  badago,  kontratuak  esleitzeko  garaian 
lehentasuna emango zaie beren kaudimen teknikoa egiaztatzen dutenean beren plantillan 
desgaitasuna duten langileen kopurua % 2tik gorakoa duten enpresei, betiere proposamen 
horiek  proposamen  merkeenen  berdinak  badira  terminoei  dagokienez,  esleipena 
gauzatzeko oinarri gisa erabiliko diren irizpideen ikuspegitik.

2) Proposamen teknikoa: 40 puntu.

Alderdi/azpi-irizpide hauek baloratuko dira: 

1. Azpi-irizpidea. Instalatuko den ekipamenduaren ezaugarri teknikoak (0-20 puntu)

Modulu fotovoltaikoen ezaugarri teknikoak baloratuko dira bai eta instalazioko 
beste elementuak, instalatutako potentzia, inbertsoreak eta egitura. Baita ere 
baloratuko da EKTaren betetzearen azterlana, bai eta eskainitako produktuen 
bermeak ere

2. Azpi-irizpidea. Ezarpen proposamena. (0-10 puntu): 
Instalazio fotovoltaikoaren ezarpenaren xehetasun maila baloratuko da, bai  eta 
eraikinari  eta  egun dagoen instalazioari  nola egokitzen den ere.  Etorkizunean, 
instalazioaren handitzeak nola egin daitezkeen zehaztea ere baloratuko da. Bai 
eta,  garatutako  lan-jarduera  arruntari,  okupatzaileei,  inguruneari  eta  sarbideei 

eragindako kalteak murrizteko azterlan espezifikoa edota proposamenak.

3. Azpi-irizpidea. Berme-epean eskainitako mantentze-lanak (0-5 puntu): Halaber, 
epe horretan egingo dituzten mantentze lanak zehaztu beharko dituzte, kontratu 
honen  prezioaren  barruan  sartuta  daudela  kontuan  hartzen  direlarik.  Bai  eta 
zerbitzu  teknikoaren  oinarriak  (instalazioen  kokapena,  lantalde  teknikoa, 
erantzute denbora) berme epeko matxurei erantzun ahal izateko.

4. Azpi-irizpidea.  Hobekuntzak.  (0-2,5  puntu):  Egindako  eskaintzaren  xehetasun 
maila  baloratuko  da,  bai  eta  soluzioaren  egokitasuna  eta  egindako 
eskaintzarekiko  kongruentzia  ere.  Adib:  instalazioko  elementuei  dagokienez 
segurtasun-faktore  handiagoa  eragiten  dutenak,  azpiegituraren  kalitatea 
handitzen  dutenak,  mantentzeko  erraztasun  handiagoa  ematen  dutenak  edo 
berritzaileak direnak.

5. Irizpidea.  Kudeaketa  Softwarea  (0-2,5  puntu)  Zehatz-mehatz  zehaztuko  dira 
proposatutako  kudeaketa  softwarearen  funtzionalitate  guztiak.  Funtzionalitate 
horiek  Udalaren  eskura  egongo  dira  inolako  urteko  erabilera  kuotarik  gabe. 
Softwarearen  mantentze  lanen  programa,  aholkularitza  zerbitzuak  eta  saldu 
osteko  zerbitzua  (eguneratzeen  disponibilitatea,  etab.)  definituko  dira. 
Eskainitako  prezioan  eta  berme-epean  zehar  kosturik  gabe  txertatutako 
zerbitzuak sartuko dira.

3.- gutxieneko berme-epea   handitzea  , 0-10 puntu  

2  puntu  emango  dira  berme-urte  gehigarri  bakoitzeko,  hau  da,  kontratu  honetarako 
hitzartutako  urte 1eko gutxieneko berme-epea luzatzen den urte bakoitzeko.

18.2.- ESLEIPENERAKO LEHENTASUNAKBERDINKETA GERTATZEN DENEAN

Kontratua esleitzeko irizpideak aplikatu ondoren bi eskaintzaren edo gehiagoren artean 
berdinketa  gertatzen  bada,  ondorengo  irizpide  sozialak  ordenan  aplikatuz  ebatziko  da 
berdinketa, eskaintzak aurkezteko epearen amaierako uneari erreferentzia eginez, betiere:

-  Ezintasunak  dituzten  langileen  edo  gizartetik  baztertuak  izateko  egoeran  dauden 
langileen ehuneko handiagoa dutenak enpresa bakoitzaren langilezerrendan; berdinketa 
badago, langileen zerrendan ezintasunak dituzten langile finko gehiena dituena hartuko da 
aintzat, edota inklusio bidean diren langileen kopuru handiena duena.

-  Enpresa  bakoitzeko  langileen  zerrendan  aldi  baterako  kontratuen  ehuneko  txikiena 
duena.

- Enpresa bakoitzeko langile-zerrendan emakumezko langileen ehuneko handiena duena.

- Zozketa egingo da, aurreko irizpide horiek aplikatuta berdinketa desegiten ez bada.

Berdinketa hausteko irizpideen egiaztagiriak berdinketa gertatzen denean aurkez ditzakete 
lizitatzaileek, ez aurretik.

19. KLAUSULA.- BERMEAK

Behin-behineko bermea:  Lizitazio honetan parte hartzeko, ez da behin-behineko bermea 
jartzerik eskatzen. 

Behin betiko bermea: Kontratu Legearen 107.3 artikuluari jarraikiz, hartutako betebeharrak 
beteko dituela bermatzeko, kontratuaren esleipendunak lizitazio prezioaren  % 5eko behin 
betiko bermea jarri behar du.

Berme horiek jartzeko epea 10 egun baliodunekoa izango da, kontratuaren esleipenaren 
jakinarazpenaren hurrengo egunetik kontatzen hasita, Udal Diruzaintzan jarri beharko da; 
eskudirutan  jarriko  da  edo  kontratu  legearen  108.  artikuluan  xedatzen  den  edozein 
baliabide erabiliz.

Behin  betiko  bermea Sektore  Publikoko Kontratuen Legearen 110.  artikuluan aipatzen 
diren kontzeptuen araberakoa izango da.  

Kontratu-aldaketaren  ondorioz  kontratuaren  prezioa  aldatu  egin  bada,  bermea  egokitu 
egingo da enpresaburuari aldatzeko erabakia jakinarazten zaion egunetik kontatzen hasita 
15  eguneko  epean,  betiere  aldaketaren  ondoriozko  kontratuaren  prezio  berriarekiko 
proportzio egokia izan dezan, eta hala egin ezean kontratua suntsiarazteko kausa izan 
daiteke. Zehapenak edo kalte-ordainketak gauzatzen diren datatik zenbatzen hasi eta epe 
berdinean,  esleipendunak  bermea  berrezarri  edo  handitu  beharko  du  dagokion 
zenbatekoan, eta hala egin ezean kontratua suntsiarazteko kausa izan daiteke. 

Bermeak itzultzeko, kontratu legearen 111 artikuluan ezarritakoa hartuko da kontuan, eta 
kontratuaren likidazioa onartu ondoren eta bermearen epea igaro ondoren antolatuko da, 
beti ere erantzukizunik ez badago.

V.- PROPOSAMENAK AURKEZTEA

20. KLAUSULA. PROPOSAMENEN EZAUGARRIAK.

1. Lizitatzaile bakoitzak ezingo du aurkeztu proposamen bat baino gehiago. Ezingo du 
beste batzuekin aldi baterako batuta prestatutako proposamenik ere izenpetu bere aldetik 
proposamenen bat aurkeztu badu, edo ezingo du aldi baterako enpresa-elkarte batean 
baino  gehiagotan  azaldu.  Arau  horiek  urratzen  dituen  lizitatzaileak  izenpetutako 
proposamen guztiak baztertuko dira.

2.  Proposamenak  aurkezteak  berekin  dakar  plegu  honen  zein  preskripzio  teknikoen 
pleguaren  klausuletan  jasotzen  den  eduki  osoa  baldintzarik  gabe  onartzea,  inolako 
salbuespenik edo erresalburik gabe.

3.  Proposamenak  aurkezteak  berekin  dakar  plegu  honen  zein  aukezten  den  loteko 
preskripzio teknikoen pleguaren klausuletan jasotzen den eduki  osoa baldintzarik gabe 
onartzea, inolako salbuespenik edo erresalburik gabe.

4. Ez da onartuko eskaintza argi eta garbi ezagutzea eragozten duten omisioak, hutsak 
edo ezabaketak dituen proposamenik.

21. KLAUSULA. PROPOSAMENAK AURKEZTEA.

Proposamenak  aurkeztuko  dira  Udalaren  erregistro  telematikoan 
(www.astigarraga.eus/eu/tramiteak),  25   egun  naturaleko   epean,  lizitazio-iragarkia 
kontratatzailearen  profilean  argitaratu  eta  hurrengo  egunetik  aurrera.  Proposamenak 
aurkezteko epea amaitzen den eguneko 13:30ak arte erregistratu ahal izango dira.

Ez dira onartuko adierazitako modu, epe eta lekuan aurkezten ez diren proposamenak.

22. KLAUSULA.- AURKEZTU BEHARREKO DOKUMENTAZIOA

Lizitatzaileek  honako  dokumentazio  honen  arabera  aurkeztu  beharko  dituzte  beren 
eskaintzak: 

A   ARTXIBO  ELEKTRONIKOA  / 
GUTUN-AZALA 

DOKUMENTAZIO ADMINISTRATIBOA

B   ARTXIBO  ELEKTRONIKOA  / 
GUTUN-AZALA 

BALIOZKO JUDIZIOEN MENPE DAUDE IRIZPIDEAK

C   ARTXIBO  ELEKTRONIKOA  / 
GUTUN-AZALA 

ESKAINTZA  EKONOMIKOA  eta  BALIOZKO  JUDIZIOEN  MENPE 
DAUDE IRIZPIDEAK

Gutun-azal bakoitzeko dokumentazioa “pdf”·dokumentu batean sartu beharko da, B gutun-
azalean sartu beharreko ezarpen-planoa izan ezik; izan ere, plano hori «Dwg» formatuan 
ere aurkeztu behar da.

Dokumentuak  irekitzeko  pasahitz  bat  ezarri  ahal  izango  du,  eta  kontratazio-mahaiari 
jakinarazi  beharko  dio  gutun-azal  bakoitza  irekitzeko  ekitaldi  publikoa  baino  5  minutu 
lehenago.  Plikak  irekitzeko  pasahitz  hori  jakinarazten  ez  bada,  lizitatzailea  lizitazio-
prozesutik kanpo geratuko da, xlsx formatuan.

Gainera,  proposamena  erregistratzen  denean  honako  hau  adierazi  beharko  da 
kontzeptuan: HERRI ESKOLAKO INSTALAZIO FOTOVOLTAIKOA HANDITZEA

Ondoren adierazten den dokumentazioa jasoko beharko du gutun-azal bakoitzak: 

A  ARTXIBO ELEKTRONIKOA /  GUTUN-AZALA  - Dokumentazio Administratiboa: 

1. Kontratazioko  europar  agiri  bakarraren  inprimakiaren  eredua  beteko  duen 
erantzukizunpeko adierazpena (DEUC) zeina ondoko helbide elektronikoetan eskuragarri 
dagoen  https://ec.europa.eu/tools/espd/filter?lang=es  eta 
https://visor.registrodelicitadores.gob.es/espd-web/filter?lang=es,  edo  Plegu  honetan 
jasotzen den erantzukizunpeko adierazpena (II. Eranskina); adierazpen hori sinatuta egon 
behar da, eta dagokion identifikazioarekin, eta honako hau adierazi behar du lizitatzaileak:

a.  Exijitzen diren kaudimen ekonomiko, finantzario eta tekniko edo profesionaleko 
baldintzak  betetzen  dituela,  kontrataziorako  europar  agiri  bakarraren  inprimaki 
bakarraren arabera plegu hauek ezartzen dituen baldintzetan.

b.-  Pertsona  juridikoa  bada,  sozietatea  baliozko  moduan  eratuta  dagoela  eta, 
sozietatearen  helburuaren  arabera,  lizitaziora  aurkez  daitekeela,  eta 
adierazpenaren  sinatzaileak  dagokion  ordezkagarritasuna  duela  proposamena 
aurkezteko.

c.  Bere kabuz edo hedapenez kontratatzeko debekurik ez duela SPKLaren 71.3 
artikulua aplikatzearen ondorioz.

2. Enpresariak, SPKLaren 75. Artikuluaren arabera, beste enpresa batzuen kaudimenera 
edo  bitartekoetara  joko  balu,  horietako  bakoitzak  ere  erantzukizunpeko  adierazpena 
aurkeztu beharko dute, eta adierazpen horretan kasu horietarako beharrezko informazioa 
jaso  beharko  da,  kontrataziorako  europar  agiri  bakarraren  inprimaki  normalizatuaren 
arabera (III. eranskina)

3.- Jakinarazpenak egiteko posta elektroniko helbide bat. 

4. Hainbat  enpresari  aldi  baterako  enpresa-elkarte  batean  elkartuta  aurkezten  badira, 
enpresa-elkarte  horretan  parte  hartzen  duen  enpresa  bakoitzeko  erantzukizunpeko 
adierazpen  bana  aurkeztu  beharko  da,  eta  adierazpen  horietan  kasu  horietarako 
kontrataziorako  europar  agiri  bakarraren  inprimakian  eskatzen  den  informazioa  jaso 
beharko da ( IV. Eranskina).

Aurreko  paragrafoan  aipatutako  adierazpenez  gain,  aldi  baterako  enpresa-elkarteetan 
aurkezten diren enpresariek betebeharrak solidarioki bete beharko dituzte, eta elkartearen 
ordezkari  edo  apoderatu  bakarra  izendatu  beharko  dute,  eskubideak  erabiltzeko  eta 
kontratuaren  ondoriozko  betebeharrak  kontratua  deuseztatu  bitartean  betetzeko  behar 
adinako ahalordeak dituena; horrez gain, ahalorde mankomunatuak ere egon daitezke, 
zenbateko handiko kobrantza eta ordainketetarako eman ditzaketenak. Halaber, enpresa-
elkartea eratzen dutenen izenak eta inguruabarrak, eta horietako bakoitzaren partaidetza 
adierazi  beharko  dute,  bai  eta  kontratuaren  esleipendun  izanez  gero  aldi  baterako 
enpresa-elkarte gisa formalki eratzeko konpromisoa hartzen dutela ere. 

5. Lizitatzaileen izaera konfidentzialeko dokumentu eta datuei buruzko adierazpena. 
Enpresa  lizitatzaileek,  hala  dagokionean,  adierazi  beharko  dute  aurkeztutako  zer 
dokumentu administratibo eta tekniko eta zer datu diren,  beren ustez,  konfidentzialtzat 
jotzeko modukoak (V. eranskina). Hori, gainera, argi adierazi beharko da (gaininprimatua, 
marjinan  edo  beste  edozein  modutan)  halakotzat  adierazitako  dokumentuan  bertan. 
Enpresa  lizitatzaileek  aurkeztutako  dokumentuak  eta  datuak  konfidentzial  jo  daitezke, 
horiek hirugarren pertsona edo entitate batzuei zabaltzea lizitatzailearen interes komertzial 
zilegien  kontrakoa  izan  daitekeenean  edo  enpresen  arteko  lehia  leiala  kaltetu 
dezakeenean.  Adierazpen hau egin ezean,  dokumentu edo datuetan konfidentzialik  ez 
dagoela ulertuko da. 

6.  Atzerriko  lizitatzaileek  aurkeztu  beharreko  dokumentazioko  berezitasunak. 
Atzerriko lizitatzaileek, aurreko a) letrako erantzukizunpeko adierazpenaz gain, ondoren 
zehazten den dokumentazio espezifikoa aurkeztu beharko dute. 

Espainiarrak ez diren enpresa guztiek aurkeztu beharrekoa:

- Edozein  ordenatako  epaitegi  eta  auzitegi  espainiarren 
jurisdikzioaren mendean jartzeko adierazpena,  kontratuan zuzenean 
edo zeharka sor daitezkeen gorabehera guztietarako, hala dagokionean 
uko  eginez  lizitatzaileari  egoki  dakiokeen  atzerriko  jurisdikzio  foruari 
(SPKLren 140.1 f) artikulua). 

- Europar  Batasunaren  kide  edo  Europar  Espazio  Bakarrari  buruzko 
Akordioaren sinatzaile ez diren estatuetako enpresek honako hauek ere 
aurkeztu beharko dituzte:

- Enpresak  egoitza  duen  lekuan  Espainiak  duen  Diplomaziako  Misio 
Iraunkorrak edo Kontsuletxeko Bulegoak emandako  txostena,  horretan 

erasota  lagaz,  enpresak  aurrez  frogatuta  betiere,  tokiko  erregistro 
profesionalean,  komertzialean  edo  antzekoren  batean  izena  emanda 
dagoela edo, bestela, tokiko trafikoan ohiz aritzen dela kontratuaren xede 
diren jardueren esparruan.

- Elkarrekikotasun txostena, SPKLren 68. artikuluak aipatua, non eta ez 
diren erregulazio harmonizatupeko kontratuak,  zeren eta horrelakoetan 
txosten horren ordez Diplomaziako Misio  Iraunkorraren edo Ekonomia 
Ministerioaren  Kanpo  Merkataritzako  Idazkaritza  Nagusiaren  txostena 
beharko  baita,  Merkataritzaren  Mundu  Erakundearen  Kontratazio 
Publikoari buruzko Akordioaren estatu sinatzaile izaerari buruzkoa.

Kontratazio mahaiak frogagiri guztiak eta batzuk aurkez ditzatela eskatu ahal izango die 
lizitatzaileei,  adierazpenaren  indarraldiari  edo  fidagarritasunari  buruzko  arrazoizko 
zalantzak  daudenean,  prozedura  behar  bezala  garatzeko  beharrezkoa  denean  eta, 
nolanahi ere, kontratua esleitu baino lehen.

Aurreko  ataletan  aipatutako  gaitasunari,  kaudimenari  eta  kontratatzeko  debekurik  ez 
izateari dagozkion inguruabarrak eskaintzak aurkezteko epemugan bete beharko dira, bai 
eta kontratua formalizatzen den unean ere.

B  ARTXIBO ELEKTRONIKOA /   GUTUN-AZALA -  Baliozko  judizioen 
menpe ez dauden irizpideak:

18. klausulan adierazitako esleipen-irizpideen arabera baloratuko diren alderdiei buruzko 
proposamen tekniko bat aurkeztu beharko da,  gutxienez honako hauek jasoko dituena:

a).- Instalazioaren     deskribapena      

 Proposamen teknikoaren deskribapena.
 Sorgailu fotovoltaikoaren eta inbertsoreen deskripzio eta ezaugarriak (moduluen 

ziurtagiriak erantsi behar dira). Eskatutako gutxienekoekiko hobekuntzak zehaztuko 
dira.

 Eskema unifilarra. Sorgailu sistemaren lotura, modulu kopurua, serie edo paraleloan 
elkartua, kableen luzera eta sekzioak. Elementu guztien marka eta modeloak 
zehaztuko dira, bai eta koadro elektrikoan hornitu beharreko elementuena ere.

 Instalatu beharreko potentzia punta eta nominala. Eraikuntzako Kode Teknikoaren 
“Energia Aurrezpena” Oinarrizko Dokumentuko HE5 sekzioko prozedurak kontuan 
hartuta, orientazio eta inklinazio galera errealen ebaluazioa.

 Babes eta segurtasun elementuak. Lotura eta neurketa elementuak.
 Moduluen finkatze sistemak. Egitura-euskarriaren kalkuluak eta erabilitako materialen 

deskripzioa. Teilatuarekiko ainguratze  eta  finkatze sistemen deskripzioa, bai eta 

dagokion  iragazgaizteak,  estankotasuna bermatzeko.
 Inguruan  gerta  daitezkeen  haize  bolada  indartsuen  ondorioz  sor   daitezkeen  

esfortzuak  egiturak  jasan ditzakeela justifikatzea, beharrezko zurruntasun eta 
segurtasunari dagokionez.

 Lizitatzaileak,  berritzaileak  izan  daitezkeen  instalazio  edo  elementuen  
ezaugarriak  zehaztuko  ditu, baloratuak izan daitezen.

OHARRA:  Ezaugarri  teknikoak,  bermeak  eta  mantenu  lanen  irismena  argi  eta  
garbi  identifikatzeko, derrigorrezkoa da baldintza teknikoen agiriko III. eranskina behar 
bezala beteta aurkeztea.

b).-     Hornitu     beharreko     materialen     zerrenda      
 

Proposatutako instalazioaren funtzionamendu osorako beharrezkoak diren elementu eta 
instalazio  bakoitzean  hornitu  beharreko  materialen  zerrenda  banakatua  eta  xehatua 
(prezioa sartu gabe),  partida bakoitza xehetasunez bereizita;  horrela,  dagozkion fitxa 
teknikoak.

Artxibo/gutun-azal  horretan  prezioak  adierazten  dituen  zerrenda  aurkezten  bada, 
eskaintza baztertu egingo da.

c).-Ezarpen     proposamena.  

Autocadeko  benetako  ezarpen-planoa,  pdf  formatuan  eta  ".dwg"  formatu  digitalean, 
modulu  fotovoltaikoen,  inbertitzaileen  eta  abarren  kokapen  zehatzarekin.  Eraikinean 
integratzea justifikatuko da, bai eta egin daitezkeen handitzeak ere. Horretarako, instalazio 
elektrikoaren dimentsionamendua aurkeztu eta justifikatuko da.

d).-Berme-epean     eskainitako     mantentze-lanak.      

Prebentzioko mantentze-lanen plangintza eta mantentze zuzentzailearen plangintza, 
egin beharreko lanak zehaztuta.

Bestalde, honakoa ere zehaztuko da:

• Lantaldea (kualifikazioa eta eskarmentua), norberarena edo 
azpikontratatua.

• Laguntza Teknikorako Zerbitzua (LTZ), gaur egun osatua duena, eta 
funtzionamenduan dagoena. LTZren helbide fisikoa, giza baliabideen lan-harremana, 
eta beren kategoria tekniko eta lanekoa.

e).-     Monitorizazio     Softwarea.      

• Datuak hartu eta transmititzeko proposatutako monitorizazio sistema.
• Proposatutako softwarearen deskribapena eta justifikazioa. Softwarearen 

mantentze-lanen programa, aholkularitza zerbitzuak eta saldu osteko zerbitzua 
(eguneratzeak izatea, etab).

Dokumentazioa aurkezteko argibideak

Lizitatzaileek konfidentzial izaera duen dokumentazioaren zatia adieraziko dute bere 
eskaintzan, honakoa Kontratazio organoak iragarri ezingo duelarik. Konfidentzialtzat 
jotako agirian bertan argi eta garbi adierazi beharko da izaera hori (gainean, orri-
ertzean, edo beste edonola). Lizitatzaileek aurkeztutako agiri eta datuak 
konfidentzialtzat hartu ahal izango dira, horien berri hirugarren bati emateak 
enpresaren merkataritza interes legitimoen kontra egin dezakeenean, alor bereko 
enpresen arteko lehia leiala kaltetu dezakeenean edo Izaera Pertsonaleko Datuen 
Babesari buruzko 1999ko abenduaren 13ko 15/1999 Lege Organikoak ezarritako 
debekuak urratzen dituenean. Adierazpen hori egiten ez bada edota adierazpen 
horrek ez badu zehazten zein dokumenturi eragiten dion, ulertuko da aurkeztutako 
agiri edo datu guztiak edo batzuk, ezaugarrien arabera, ez direla konfidentzialak.

Eskaintza teknikoa garatuko duen memoriak 30 orrialde izango ditu gehienez. Zenbateko 
horretan ez dira kontuan hartuko eranskin gisa eransten diren grafikoak, diagramak eta 
argazkiak,  eta  ez  dira  zenbatuko  materialen  fitxa  teknikoak,  aurkeztutako  planoak  eta 
fitxategi digitalak dwg-etan. Aurkeztutako eskaintzak 30 orrialde baino gehiago baditu, 31. 
orrialdetik aurrera emandako informazioa edo edukia ez baloratzea erabaki daiteke. 

C  ARTXIBO ELEKTRONIKOA /  GUTUN-AZALA: Eskaintza ekonomikoa 
eta baliozko judizioen menpe ez dauden irizpideak

C.1. Proposamen ekonomikoa

Proposamen ekonomikoak zorrotz bete beharko du agiri honen VI. eranskinean agertzen 
den eredua.

Proposamenen  batek  lizitazioaren  oinarrizko  aurrekontua  gainditzen  badu,  ezarritako 
eredua nabarmen aldatzen bada, edo proposamenaren zenbatekoan akats nabarmena 
badago, edo enpresa lizitatzaileak onartzen badu proposamena bideraezin bihurtzen duen 
akatsen bat edo funtsik eza duela, kontratazio-mahaiak baztertu egingo du proposamen 
hori, ebazpen arrazoitu bidez. Aitzitik, ereduaren hitz batzuk aldatzea edo ez aipatzea ez 

da nahikoa arrazoi  izango proposamena baztertzeko, baldin eta batak edo besteak ez 
badu ereduaren zentzua aldatzen.

Hizkiz eta zenbakiz idatzitako zenbatekoen artean kontraesanik baldin badago, eskaintza 
baztertu egingo da, baldin eta ezin bada ziurtasunez zehaztu bietako zein den eskainitako 
benetako prezioa.

Proposamena  enpresa-talde  batek  egiten  duenean,  talde  hori  osatzen  duten  enpresa 
guztiek sinatu beharko dute proposamena, zuzenean edo ordezkari bitartez.

C.2.- balio-iritzirik behar ez duten irizpideak

Atal honetan, eskainitako berme-epea luzatzea baloratuko da.

Alderdi hori baloratzeko, hurrengo adierazpen bat aurkeztu beharko da, VII. eranskineko 
eredua.

VI.- PROPOSAMENAK IREKITZEA ETA AZTERTZEA

23.  KLAUSULA.  PROPOSAMENAK  IREKITZEA,  AURKEZTUTAKO 
DOKUMENTAZIOA  KALIFIKATZEA  ETA  PROPOSAMENAK 
BALIOESTEA.

Kontratu hau PROZEDURA IREKIAREN bidez esleituko da. 

A eta B gutun-azalen dokumentazioaren kalifikazioa

A eta B kartazalak eskaintzak aurkezteko epea bukatu eta 20 egun baino lehenago irekiko 
dira udaletxeko idazkaritza sailean.

Kontratazio-organoak,  irekierarako ekitaldi  publikoaren data  eta  ordua argitaratuko ditu 
kontratatzailearen profilean, lizitaziorako iragarkia argitaratzen duen unean. 

A eta B gutun-azalak ireki baino 5 minutu lehenago, dagokion pdf dokumentuaren irekitze-
kodea jakinarazi beharko diote Mahaiari  eskaintza-egileek. Jakinarazi ezean prozesutik 
kanpo geldituko da.

Telematikoki jasotako dokumentazioa kalifikatuko eta erkatuko da. 

Erkatzea gauzatutakoan, A kartazaleko dokumentazioa  udal-idazkariari bidaliko zaio, eta 
B  gutunazalekoa,  berriz,  ingurugiro  teknikaria,  dagozkion  txostenak  jaulkitzeko. 
Dokumentazioan  akats  materialak  daudela  ikusten  bada,  hiru  egutegi-eguneko  epea 
emango da adierazitako akatsa konpontzeko, eta,  hala badagokio, bost  eguneko epea 
argibideak edo dokumentu osagarriak aurkezteko.

Epe horiek  jakinaraziko dira lizitazio honetarako emandako helbide elektronikoan; 
eta bidaltzen diren egunaren ondorengo egunetik aurrera konputatzen hasiko dira. 

Horretarako emandako epean enpresak A gutun-azaleko gabeziak osatzeko eskatutako 
agiriak aurkezten ez baditu, prozesutik baztertuko zaio. B gutun-azalekoak zuzentzen ez 
baditu,  berriz,  dagokion  irizpidearen  araberako  baloraziorik  ez  zaio  egingo  lizitatzaile 
horren eskaintzari.

Eskaintzak  ebaluatzerakoan,  18.  klausulan  adierazitako  esleitzeko  irizpideak  kontuan 
izango dira.

Proposamen hauek ez dira onartuko. 

 A gutun-azalean  eskatzen  den  zinpekoa behar  bezala  beteta   aurkezten  ez 
dutenak,  eta  zuzengarriak  badira,  horiek  zuzentzeko  udalak  emandako  3 
lanegunetan, zuzendu ez direnak. 

 Kontraesanak,  hutsuneak,  akatsak  edo  arau-hausteak  direla-eta 
Administrazioak eskaintza kontuan hartzeko ezinbestekoa duena garbi ikusteko 
biderik ematen ez dutenak, eta badira zuzendu edo argitu horretarako udalak 
ematen dien hiru laneguneko epean, beti ere zuzengarriak badira. 

 Proposamen bat baino gehiago aurkezten duten lizitadoreen eskaintzak. 

 Ireki ezin direnak pasahitza ez delako eman eta emandakoa zuzena ez delako.

 Agiri  teknikoko  edo  dagokion  eraikuntza-proiektu  teknikoko  zehaztapenak 
betetzen ez dituzten instalazioak.

C gutun-azalean sartutako eskaintzak irekitzeko ekitaldi publikoa.

A eta B gutun-azaletako dokumentuen kalifikazioa  bukatutakoan,  Mahaiak kontratistei 
deialdia  egingo  die  “Eskaintza  ekonomikoa  eta  balio-judizioei  lotu  gabeko  irizpideak” 
izeneko C gutun-azala irekitzeko ekitaldi publikora bertaratzeko. 

Kontratazio-organoak lizitazio-iragarkia argitaratzen den unean argitaratuko du deialdiaren 
data.  Hori  bai,  aldatu  egin  behar  da,  eta  kontratatzailearen  profilean  behar  besteko 

aurrerapenarekin  argitaratuko da  irekiera-ekitaldi  publikoaren data  eta  ordu berria,  eta 
lizitazioan parte hartzeko emandako posta elektronikora jakinaraziko da.

C gutun-azala ireki baino 5 minutu lehenago eskaintzaileek C gutun-azalari dagokion pdf 
dokumentuaren  irekiera-kodea  adierazi  beharko  diote  Mahaiari.  Bestela,  prozeduratik 
kanpo geldituko da.

Ekitaldi publikoak ondorengo urrats hauek izango ditu: 

-  Lehenik,  A  eta  B  gutun-azaleko  ebaluazioaren  emaitza  jakinaraziko  zaie 
bertaratutakoen, hau da, lizitatzaileren bat kanpo gelditu den eta bakoitzak lortutako 
puntuazioa. 

- Jarraian, kontratzio-mahaiak C gutun-azalak irekiko ditu, hain zuzen ere, onartuta 
lizitatzaileen  eskaintza  ekonomikoa  eta  baliozkojudizioen  menpe  ez  dauden 
irizpideak: 

- Bilera itxian, kontratazio mahaiak eskaintzen puntuazioak banatuko ditu, aurrez 
baztertuz lizitazio prezioa gainditzen dutenek . Eta ondoren, esleipen-proposamena 
luzatuko dio kontratazio-organoari, kasu honetan, tokiko gobernu batzarrak.

Kontratazio-organoak  edo  kontratazio-mahaiak  lizitatzaileari  eskatu  ahal  izango  dio 
aurkeztutako  eskaintza  argitzeko,  edo,  idazkuntzan  akats  material  nabaririk  badago, 
zuzentzeko,  betiere  tratu-berdintasunaren  printzipioa  errespetatuz  eta  eskaintzaren 
terminoak inondik inora aldatzeko aukerarik gabe.

Kontratazio-mahaiak  egiten  duen  esleitzeko  proposamenak  ez  du  inolako  eskubiderik 
sortzen proposatutako enpresaburuaren alde, eta  ez ditu eskubide horiek eskuratutako 
administrazioari dagokionez, kontratazio-organoaren erabakiz kontratua esleitzen ez zaion 
bitartean.

Esleipena egin baino lehen kontratazio-organoak kontratua sinatzeari  uko egiten badio 
edota  prozeduran  atzera  egitea  erabakitzen  badu,  lizitatzaileei  ebazpen  arrazoitua 
bidaltzeko  jakinarazpenean  lizitazio-gastuengatik  ordainduko  den  konpentsazioa 
adieraziko du, hori badagokio.

Adjudikaziodun gisa proposatutako lizitatzaileak lizitazio-prozedura batean parte hartzeko 
aldez  aurreko  baldintzak  betetzen  dituela  egiaztatzen  duen  dokumentazioa  aurkezten 
duenean,  Mahaiak  kalifikatu  egingo  du  aurkeztutako  dokumentazioa,  eta,  zuzendu 
daitezkeen akatsak ikusten baditu, enpresaburuari hiru eguneko epea emango dio horiek 
zuzen ditzan, eta, hala badagokio, bost eguneko epea emango dio argibideak edo agiri 
osagarriak aurkez ditzan.

Interesdunei  komunikazioa  telematikoki  egingo  zaie  udalaren  egoitza  elektronikoaren 
bidez  (http://astigarraga.eus/eu/tramiteak),  baita  lizitazio  honetarako  emandako  helbide 
elektronikoan ere.

VII.- ESLEIPENA

24. KLAUSULA. ESLEIPENA 

Proposamenak  irekitzen  diren  egunetik  kontatzen  hasi  eta  bi  hilabeteko  gehieneko 
epearen  barruan  kontratazio-organoak  esleipena  erabakiko  du,  eta  lizitatzaileei 
jakinaraziko zaie eta 15 eguneko epearen barruan kontratatzailearen profilean argitaratuko 
da. 

Esleipenaren  ebazpenean  kalitate-prezioa  erlazioan  eskaintzarik  onena  aurkeztu  duen 
lizitatzaileari  eskatuko  zaio  dokumentazioa  aurkeztea  eta  ondorengo  klausulan 
adierazitako  aurretiazko  betekizunak  egiazta  ditzala,  horretarako  10  egun  balioduneko 
epea emanez.

 Adierazitako epean ez badu eskatutakoa egoki bete, lizitatzaileak eskaintza lehiaketatik 
kendu duela ulertuko da, eta lizitazioaren oinarrizko aurrekontuaren % 3ko zenbatekoa 
eskatuko zaio (BEZik gabe) zigor gisa.

 Aurreko paragrafoan adierazitako kasuan, dokumentazio berdina eskatuko zaio hurrengo 
lizitatzaileari, eskaintzak sailkatuta geratu diren ordenari jarraikiz. 

Kontratazio-organoak lizitazioa esleitzeke deklaratu  ahal  izango du,  hala  dagokionean, 
kontratazio-mahaiaren proposamenez, klausulen agirian biltzen diren irizpideen arabera 
onargarria den eskaintza edo proposamenen bat ez dagoenean. 

25.  KLAUSULA.  AGIRIAK  AURKEZTEA  ETA  ALDEZ  AURRETIKO 
BALDINTZAK EGIAZTATZEA

1.  Errekerimendua  jaso  eta  hurrengo  egunetik  zenbatzen  hasi  eta  hamar  egun 
balioduneko epean, ondoren adierazten diren aldez aurretiko baldintzak betetzen dituela 
egiaztatzen  duen  dokumentazioa  aurkeztu  beharko  du  kalitate-prezio  erlazioari 
dagokionez eskaintzarik onena aurkeztu duen lizitatzaileak:

-   Enpresariaren  nortasuna  eta  haren  jarduera-esparrua  egiaztatzen  dituen 
dokumentazioa:

 Nortasun  Agiri  Nazionalaren  eta  agiri  horren  fotokopia  konpultsatua 
aurkeztuta egiaztatuko dute beren nortasuna pertsona fisikoek.

 Enpresa  pertsona  juridikoa  balitz,  Merkataritza-erregistroan  behar  bezala 
inskribatutako eratze- edo aldatze-eskritura aurkeztuta egiaztatu beharko du 
nortasuna,  merkataritza-legeria  aplikagarriaren  arabera  betekizun  hori 
exijitzekoa  denean.  Betekizun  hori  exijigarria  ez  bada,  eraketaren  edo 
aldaketaren eskritura  edo agiria,  estatutuak edo eraketa-egintza,  zeinetan 
jasotzen baitira jarduera erregulatzeko arauak; beharrezkoa bada, erregistro 
ofizialean inskribatuak Pertsona juridikoak lizitazio honen esleipendun izan 
ahalko  dira,  baldin  eta  prestazioak  jasota  baldin  badaude  beren  berezko 
helburu, xede edo jarduera-esparru gisa beren estatutu edo eratze-arauetan; 
alderdi hori egiaztatuta geratu behar da aurkeztutako dokumentazioan.

Aipatutako agirien jatorrizko aleak edo kopia konpultsatuak aurkeztu behar dira, 
indarrean dagoen legeriaren arabera egiazkotzat jotzen direnak.

- Ordezkagarritasuna egiaztatzen duten agiriak, hala badagokio:

 Beste baten ordez aurkezten diren edo proposamenak sinatzen dituztenek, 
horretarako nahikoa ahalorde dutela egiaztatuko dute.

 Lizitatzailearen  ordezkaritza  duen  pertsonaren  datuak;  ahalorde  bidez 
egiaztatu beharko da. 

- Zerga-betebeharrak eta Gizarte Segurantzarekiko betebeharrak egunean edukitzearen 
frogagiriak.

-  Kaudimen ekonomikoa eta  finantzarioa,  eta  teknikoa edo profesionala.  Lizitazio  honi 
dagokionez, ondoren adierazten direnen bitartez egiaztatuko da aipatutako kaudimena:

a).- Enpresaburuaren kaudimena ekonomiko eta finantzarioa egiaztatzea

Enpresaburuaren  kaudimen  ekonomiko  finantzarioa  arrisku  profesionalengatiko 
erantzukizun  zibileko  aseguru  bat  dagoela  justifikatuta  akreditatu  beharko  da, 
100.000 euroko gutxieneko  zenbatekoaz,  baita  kontratuaren egikaritzapen osoan 
aseguruaren  estaldura  atxikiko  dela  bermatuko  duen  berritzeko  edo  luzatzeko 
konpromisoarekin batera ere. 

b).- Kaudimen tekniko edo profesionala egiaztatzea. 

Gaitasun  teknikoa  edo  profesionala  egiaztatzeko,  berriz,  azken  hiru  urteetan 
instalazio  fotovoltaikoetan  egindako  hornidura  eta  muntaia  nagusien  zerrenda 
aurkeztu beharko da, bai eta hornitutako eta instalatutako materiala, zenbatekoa, 
datak  eta  hartzailea  ere.  Egindako  hornidurak  eta  egindako  instalazioak  organo 
eskudunak emandako edo ikus-onetsitako ziurtagirien bidez egiaztatuko dira.

Eskatzen  den gutxienekoa:  aurkeztutako  dokumentazioa  aztertuta,  ondorioztatu 
behar  da  lizitatzaileak,  azken  3  urteetan,  BI  KONTRATU  gauzatu  dituela 

INSTALAZIO FOTOVOLTAIKOAK HORNITZEKO, INSTALATZEKO ETA MARTXAN 
JARTZEKO,  kontratu  honen  xedearen  antzekoak,  kontratu  bakoitzak  gutxienez 
30.000 euroko zenbatekoarekin.

Enpresa sortu berriek – Hau da, bost urte baino gutxiagoko antzinatasuna dutenek – 
SPKLren  89.  artikuluaren  1.  zenbakiko  b)  letratik  g)  letrara  bitartean  ezarritako 
edozein bitartekoren bidez egiaztatu ahal izango dute kaudimena.

 Behin betiko bermea eratu izanaren frogagiria 

 Atzerriko  lizitatzaileek  adierazpena  aurkeztuko  dute,  zuzenean  edo  zeharka 
kontratutik  sor  daitezkeen  gorabeheretarako,  Espainiako  edozein  lege-arlotako 
Epaitegiren eta Auzitegiren jurisdikziopean jartzen direla esanez, eta, hala balegokio, 
dagokiekeen atzerriko jurisdikzio-foruari berariaz uko eginez.

2.  Aurretik  xedatutakoa  xedatuta  ere,  Euskal  Autonomia  Erkidegoko  Lizitatzaileen  eta 
Enpresa Sailkatuen Erregistroan inskribatu izanaren ziurtagiria aurkeztuz gero, enpresa 
lizitatzailea salbuetsita geldituko da,  hartan jasotakoaren arabera eta aurkakoa frogatu 
ezean, erregistroan jasotako zirkunstantziei buruzko frogagiriak aurkeztetik.

Sektore  Publikoko  Lizitatzaileen  eta  Enpresa  Sailkatuen  Erregistroko  inskripzioaren 
ziurtagiria aurkezteak SPKLren 87.2 eta  96.  artikuluetan  eta  SPKL  neurri  batean 
garatzen duen maiatzaren 8ko 817/2009 Errege Dekretuaren 19. artikuluan aurreikusitako 
ondorioak izango ditu.

Ziurtagiriekin batera, erantzukizunpeko adierazpen bat aurkeztu beharko da, non azalduko 
den ziurtagirian adierazitako zirkunstantziak ez direla aldatu.

Lizitatzaileen  eta  Enpresa  Sailkatuen  Erregistroko  inskripzioan  frogatu  beharreko 
baldintzetako bat jasota agertzen ez denean, enpresak SPKLn ezarritako bitartekoetako 
bat erabiliz frogatu beharko du.

3. Aurkeztutako dokumentazioan zuzen daitezkeen akatsak edo omisioak ikusiko balira, 
lizitatzaileari jakinaraziko litzaioke, eta hiru egun balioduneko gehienezko epea emango 
litzaioke akats edo omisio horiek kontratuaren arduradunaren aurrean zuzen ditzan.

4.  Errekerimendu hori  ez  bada betetzen dokumentazioa aurkezteko emandako epean, 
lizitatzaileak  bere  eskaintza  bertan  behera  utzi  duela  ulertuko  da  eta,  kasu  horretan, 
eskaintzak  sailkatu  diren  hurrenkeran,  hurrengo  postuan  geratu  den  lizitatzailearen 
dokumentazioa aztertuko da. 

26. KLAUSULA. KONTRATUA BURUTZEA ETA FORMALIZATZEA.

Kontratua formalizatzen denean burutuko da.

Kontratua  lizitazioaren  baldintzetara  zehazki  egokituko  den  administrazio-dokumentu 
batean formalizatu beharko da, eta gainera eskritura publikoan formalizatu ahal izango da 
kontratistak hala eskatzen badu, sinaduratik eratortzen diren gastuak haren kargura izanik. 
Kasu horretan, kontratistak Administrazioari aipatu dokumentuaren kopia legitimatu bat eta 
kopia  arrunt  bat  entregatu  beharko  dizkio  formalizatzen  denetik  kontatzen  hasi  eta 
hilabeteko epearen barruan.

Kontratua formalizatu behar da, beranduenez ere, Sektore Publikoko Kontratuen Legearen 
151. artikuluan aurreikusitako moduan lizitatzaileei esleipenaren jakinarazpena helarazten 
zaien egunetik zenbatzen hasi eta hamabost egun balioduneko epearen barruan.

SPKLren  153.4  artikuluan  ezarritakoaren  arabera,  esleipendunari  egotz  dakizkiokeen 
arrazoiak  direla-eta  kontratua  adierazi  den  epearen  barnean  formalizatu  ez  bada, 
lizitazioaren  oinarrizko  aurrekontuaren  % 3ko  zenbatekoa  eskatuko  zaio  (BEZik  gabe) 
zigor gisa, lehenik eta behin betiko bermearen kontura horrelakorik eratu bada, SPKLren 
71. artikuluko 2. idatz-zatiaren b) letran ezarritakoa alde batera utzi gabe.

27. KLAUSULA. UKO ETA ATZERA EGITEA.

Kontratazio-organoak atzera egiten badu esleipen-prozeduran, edo deialdiaren xede den 
kontratua ez adjudikatzea edo ez egitea erabakitzen badu, hautagaiei  edo lizitatzaileei 
jakinaraziko die.

Kontratua formalizatu aurretik erabaki ahal izango du kontratazio-organoak kontratua ez 
esleitzea edo egitea, edo prozedurari uko egitea. 

Interes publikoko arrazoiengatik bakarrik erabaki ahal izango da kontratua ez esleitzea 
edo  egitea,  eta  behar  bezala  justifikatu  beharko  dira  arrazoiok  espedientean.  Kasu 
horretan,  ezin izango da xede bereko beste lizitaziorik  sustatu,  baldin eta erabakiaren 
oinarri gisa alegatutako arrazoiek irauten badute.

Prozedurari uko egiteko erabakia kontratua prestatzeko arauen edo esleipen-prozedura 
arautzen duten arauen zuzen ezin daitekeen arau-hauste batean oinarrituta egon behar 
da,  eta  espedientean  justifikatu  egin  beharko  da  arrazoia.  Prozedurari  uko  egiteko 
erabakia hartzeak ez du eragotziko berehala beste lizitazio-prozedura bat hastea.

VI.- KONTRATUA GAUZATZEA

28. KLAUSULA. JARRAIPENA ETA KONTROLA
Prozedura honen ohiko jarraipena eta kontrola Kontratazio Mahaiak egingo du. Hala ere, 
SPKLren 62. artikuluaren ondorioetarako, udalak kontratuaren arduradun bat izendatuko 
du  udaleko  langileen  artean,  eta  obraren  zuzendaritza  tekniko  bat  izendatuko  da. 
Zuzendaritza  horrek  kontratatutako  obra  behar  bezala  gauzatzeko  beharrezkoak  diren 
zuzendaritza-,  ikuskapen-,  egiaztapen-  eta  zaintza-eginkizunak  beteko  ditu.  Gainera, 
honako  eginkizun  hauek  dagozkio,  hitzartutako  prestazioa  behar  bezala  egiten  dela 
ziurtatzeko:

a) Kontratuaren xedea betetzerakoan sor litekeen edozein gorabehera konpontzeko 
beharrezko  diren  batzarrak  sustatzea  eta  deitzea,  interes  publikoari  ondoen 
datozkion baldintzetan.
b)  Kontratua  egikaritzerakoan  sortutako  gorabeherak  konpontzea,  Herri 
Administrazioetako  Kontratuen  Legearen  Erregelamendu  orokorra  onesten  duen 
urriaren  12ko  1098/2001  Errege  Dekretuaren  (aurrerantzean,  HAKLEO)  97. 
artikuluan ezarritako prozedurari jarraiki.
c)  Kalte-galerak  erreklamatzeko  eta  behin  betiko  bermea  konfiskatzeko 
espedienteetan txostenak egitea.
d) Zerbitzuak partzialki eta/edo osorik jaso aurretik, txostenak egitea.
e) Bermeak itzultzeko edo ezerezteko espedientetan, txostenak egitea.
f) Berme-epearen betetze-mailaren berri ematea.
g)  Kontratua  egikaritzeko  ezarritako  baldintza  berezi  eta  funtsezkoen  betetze-
mailaren berri ematea.
h) Kontratatutako prestazioak ondo egikaritu izanari buruzko ziurtagiriak emateko 
txostenak egitea.
i) Kontratistari jarraibideak ematea, beti ere ez badute kontratuaren xedea aldatzen 
eta ez badira indarrean dauden xedapenen edo Pleguetako eta gainerako kontratu-
agirietako xedapenetatik eratorritakoen aurkakoak.

Beren eginkizunak betetzeko,  arduradunak,  obra-zuzendaritzak  eta  haiekin  lankidetzan 
aritzen direnek sarbide librea izango dute kontratuaren xedea betetzen den lekuetara, eta 
egokitzat jotzen dituzten ikuskapenak egin ahal izango dituzte, kontratistak koordinatzaile 
izendatutako pertsonaren laguntzarekin.

Era  berean,  Zuzendaritzak,  APKLEOren  145.  artikuluan  ezarritakoarekin  bat  etorriz, 
entseguak eta analisi materialak eta obra-unitateak egitea agindu ahal izango du, eta kasu 

bakoitzean egokiak diren txosten espezifikoak biltzea. Sortzen diren gastuak kontratistaren 
kontura izango dira. 

Esleipendunak  obra-ordezkari  bat  izendatu  beharko  du.  Hori  teknikari  tituluduna  izan 
beharko du, eta kontratu honen xede diren antzeko obretan esperientzia egiaztatua izan 
beharko du.

29.  KLAUSULA.-   KONTRATUA  GAUZATZEA,  LAGATZEA  ETA 
AZPI  KONTRATAZIOA  

-  Kontratua  gauzatzeko,  kontratu-agirian,  baldintza  administratibo  hauetan,  baldintza 
teknikoen agirian eta horren eranskinetan, eraikitze-proiektu teknikoan eta esleipendunak 
aurkeztutako eskaintzan ezarritakoari jarraituko zaio, baldin eta azken eskaintza horrek 
udalaren oniritzia badu. Kontratuaren arduradunak, halaber,  agiri  horiek interpretatzeko 
emandako jarraibideei jarraituko zaie.

- Pertsona juridikoak kontratua gauzatu beharko du ekipo eta giza baliabide egokiekin, 
lanen martxaren ondoriozko beharrei uneoro erantzunez. Bere proposamenean jasotako 
baliabide teknikoak ere jarriko ditu, eta, oro har, lanak behar bezala egiteko behar dituen 
guztiak.

- Esleipendunak bere kontura egin beharko ditu hornidurarako behar diren instalazioen 
berezko eragiketa guztiak, baita behar diren elementu osagarriak ere, baldin eta, haien 
garrantzi txikiagatik eta aldez aurretik zehazteko duten zailtasunagatik, elementu horiek ez 
badaude  berariaz  adierazita  horniduraren  osaeran,  baldintza  teknikoen  agiriak 
bestelakorik ezartzen ez badu behintzat.

Udalak egokitzat jotzen badu, esleipendunak lan-programa bat aurkeztu beharko du, onar 
dezan. Programa horrek B gutun-azalean aurkeztutakoa garatu beharko du, eta ezingo du 
haren aurka egin, salbu eta udalak beste jarraibideren bat ezartzen badio.

- Kontratista izango da egiten dituen lanen eta ematen dituen prestazio eta horniduren 
kalitate  teknikoaren  erantzule,  bai  eta  kontratua  gauzatzerakoan  egindako  omisioek, 
akatsek,  metodo  desegokiek  edo  okerreko  ondorioek  Udalari  edo  hirugarrenei 
dakarzkieten  ondorioen  erantzule  ere.  Bere  kontura  ordainduko  ditu  hirugarrenei 
eragindako kalteak. Esleipendunak ustez anormaltasuna izan badu, kontratazio-organoak 
mekanismo egokiak ezarriko ditu kontratuaren jarraipen zehatza egiteko, kontratua behar 
bezala gauzatzen dela bermatzeko, kontratatutako zerbitzuen kalitatea murriztu gabe.

- Kalte-galerak. Kontratuaren zati bat bete gabe utziz gero, edo gaizki betez gero, edo 
berandutuz  gero,  eta  zigorrik  aurreikusita  ez  badago,  edo,  aurreikusita  egon  arren, 
Administrazioari  eragindako  kalteak  estaltzen  ez  baditu,  Administrazioak  kalte-ordaina 
eskatuko dio enpresa kontratistari.

Esleipendunak, kontratuak irauten duen bitartean, erantzukizun zibileko aseguru bat sinatu 
beharko  du,   eta  horren  zenbatekoa  izango  da  agiri  hauetan  finantza-kaudimena 
egiaztatzeko eskatzen den bikoitza.

-  Kontratistak  seinale  zehatzak  jarri  behar  ditu  instalazio-lanetarako  sarbidea,  lanek 
hartzen  duten  eremuko  zirkulazioa  eta  lan  horiek  izan  ditzaketen  arrisku-puntuak 
adierazteko.

- Lan-arloan, Gizarte Segurantzaren arloan eta laneko segurtasun eta osasunaren arloan 
aplikagarriak  diren  legezko,  erregelamenduzko  eta  hitzarmenezko  xedapenak  bete 
beharko ditu kontratuak, baita plegu honetan eta preskripzio teknikoen pleguan ezartzen 
direnak ere.

-  Guztiz  debekatuta  dago  azpikontratatzea  estalkietan  jarri  beharreko  modulu 
fotovoltaikoak   eta  instalazio  elektriko  osoa.  Aldiz,  kontratuaren  xede  diren 
prestazio    osagarrien   azpikontratazio  partziala  baimentzen  da,   Sektore  Publikoko 
Kontratuei  buruzko  azaroaren  8ko  9/2017  Legearen  215.  artikuluan  ezarritako 
baldintzetan.Kontratuaren  xede  diren  prestazio  osagarrien  azpikontratazio  partziala 
baimentzen da, Sektore Publikoko Kontratuei  buruzko azaroaren 8ko 9/2017 Legearen 
215. artikuluan ezarritako baldintzetan.

Azpikontratazioa honako oinarrizko baldintza hauek betez egin beharko da:

a)  Esleipendunak  aldez  aurretik  eta  idatziz  udalari  jakinaraztea  egin  nahi  duen 
azpikontratu bakoitzari buruzko datu hauek:

-  Azpikontratistaren  identifikazioa,  nortasunari,  gaitasunari  eta  kaudimenari  buruzko 
datuekin.

- Azpikontratistak egin beharreko kontratuaren zatiak identifikatzea.

- Azpikontratatu beharreko prestazioen zenbatekoa.

b)  Ezingo  da  azpikontratatu  Administrazioarekin  kontratuak  egiteko  gaitasunik  gabe 
utzitako  pertsona  edo  enpresekin,  ez  eta  azpikontratatzen  diren  prestazio  zehatzak 
betetzeko gaitasun, kaudimen eta gaikuntza profesionalik ez dutenekin ere.

c)  Azpikontratatzen  duen  kontratistak,  azpikontratatzen  dituen  lanak  hasi  aurretik, 
egiaztatu beharko du lan horiek egingo dituzten langileak Gizarte Segurantzan afiliatuta 

eta  alta  emanda  daudela,  apirilaren  29ko  5/2011  Errege  Lege  Dekretuak,  ezkutuko 
enplegua  erregularizatzeko  eta  kontrolatzeko  eta  etxebizitzen  birgaitzea  sustatzeko 
neurriei buruzkoak, ezarritakoa betez.

d)  Kontratistak  langileen  ordezkariei  azpikontratazioaren  berri  eman  beharko  die,  lan-
arloko legeriaren arabera.

e) Azpikontratistak kontratista nagusiaren aurrean soilik egongo dira behartuta, eta hark 
hartuko  du  bere  gain  Udalaren  aurrean  kontratua  betearazteko  erantzukizun  osoa, 
administrazio-klausula zehatzen pleguen eta kontratuaren baldintzen arabera, ingurumen-, 
gizarte- eta lan-arloetako betebeharrak betetzea barne, bai eta datuen babesaren arloko 
araudi nazionalaren eta Europar Batasunaren araudiaren mende egoteko betebeharra ere. 
Udalak  azpikontratazio  nagusien  berri  izanez  gero,  ez  da  aldatuko  kontratistaren 
erantzukizun esklusiboa.

f)  Kontratistak  hitzartutako  prezioa  ordaindu  beharko die  azpikontratistei,  merkataritza-
eragiketetan berankortasunaren aurka borrokatzeko neurriak ezartzen dituen abenduaren 
29ko 3/2004 Legean aurreikusitako epeetan gutxienez egiten dituzten prestazioengatik. 
Hori betetzen dela bermatzeko, kontratu honen esparruan azpikontratatu diren enpresek 
edo  autonomoek  aurreko  hilean  egindako  lanen  ordainagiria  aurkeztu  beharko  dio 
kontratistak udalari fakturazio bakoitzarekin.

- Kontratua laga ahal izango da,  betiere ezaugarri teknikoak edo pertsonalak ez badira 
esleipenaren  arrazoi  erabakigarriak  izan  eta  lagapena  ez  bada  merkatuko  lehiaren 
benetako  murrizketa,  Sektore  Publikoko  Kontratuei  buruzko  azaroaren  8ko  9/2017 
Legearen 214. artikuluan ezarritako muga eta baldintzekin:

a) Kontratazio-organoak lagapena aldez aurretik eta berariaz baimentzea.

b) Lagatzaileak kontratuaren zenbatekoaren 100eko 20 gutxienez gauzatuta izatea.

c)  Lagapen-hartzaileak  Administrazioarekin  kontratuak  egiteko  gaitasuna  izatea  eta 
kontratua gauzatzeko fasearen arabera eska daitekeen kaudimena izatea. Baldintza hori 
lagatzaileari eskatu bazaio, behar bezala sailkatuta egon beharko du, eta kontratatzeko 
debekurik ez izatea.

d) Lagapena  eskritura  publikoan  formalizatzea  adjudikaziodunaren  eta  lagapen-
hartzailearen artean.

30. KLAUSULA.- KONTRATUA GAUZATZEKO BALDINTZA BEREZIAK

1.- Kontratistak lanaren eta gizarte-segurantzaren alorrean indarrean dagoen araudia bete 
behar du nahitaez. Era berean, 1/2013 Legegintzako Errege Dekretua, azaroaren 29koa, 
pertsona  desgaituen  eskubideei  eta  gizarteratzeari  buruzko  Lege  Orokorraren  Testu 

Bategina onesten duena,  3/2007 Lege Organikoa,  martxoaren 22koa,  emakumeen eta 
gizonen  berdintasun  eragingarrirakoa,  31/1995  Legea,  azaroaren  8koa,  Lan-arriskuen 
Prebentzioari  buruzkoa;   uztailaren  12ko  15/2022  Legea,  tratu-berdintasunerako  eta 
diskriminaziorik  ezerakoari  buruzkoa;  urtarrilaren  17ko  39/1997  Errege  Dekretuak 
onartutako  Prebentzio  Zerbitzuen  Araudia,  eta  kontratua  egikaritzen  den  bitartean 
promulgatzen diren arauak bete beharko ditu nahitaez. 

Betebehar horiek ez betetzearen ondoriozko erantzukizun guztiak kontratistari  egotziko 
zaizkio.

2.- Enpresa  kontratistak  enpresaburu  orori  atxikitako  zuzendaritza-ahalmena  benetan, 
modu eraginkorrean eta etengabe baliatzeko betebeharra hartzen du bere gain, kontratua 
egikaritzeaz  arduratzen  den  lantaldeko  langile  guztiei  dagokienez.  Bereziki,  bere 
betebehar izango dira honako hauek: soldatak negoziatu eta ordaintzea; baimen, lizentzia 
eta  oporrak  ematea;  bajarik  edo  absentziarik  izanez  gero,  ordezkoak  jartzea;  Gizarte 
Segurantzari  dagozkion  legezko  betebeharrak  betetzea,  kotizazioak  eta  prestazioak 
ordaintzea ere barnean hartuta, dagokionean; lan-arriskuen prebentzioaren arloko legezko 
betebeharrak  betetzea;  diziplina-ahala  baliatzea;  eta  enplegu-emailearen  eta 
enplegatuaren arteko kontratu-loturatik ondorioztatutako eskubide eta betebehar guztiak. 

Enpresa  kontratistak,  kontratua  gauzatzeko  aldi  osoan,  aplikatzekoa  den  hitzarmen 
kolektiboan ezarritako arau eta baldintzak bete beharko ditu.

Zerbitzu teknikoek kontratistari eskatu ahal izango diote lan-arloko betebeharrak betetzen 
dituela  egiaztatzen  duen  dokumentazioa  aurkezteko.  Nahitaez  bete  beharko  du 
dokumentazio hori,  eta,  bereziki,  enpresa esleipendunek sektoreko hitzarmen kolektibo 
hori aplikatu beharko dute – gutxienez –, bereziki kontratua gauzatzera atxikitako langileei 
soldata ordaintzea.

Udalak  inola  ere  ez  du  bere  gain  hartuko  kontratua  egikaritzeko  kontratistak  dituen 
langileekiko lan-harremana, ezta bestelako erantzukizunik ere.

3.- Laneko segurtasun eta osasunaren arloko baldintzak.

- Laneko segurtasun eta arriskuen prebentzioko esparruan indarrean dauden xedapenak 
bete  beharko  ditu  enpresa  kontratistak,  baita  hitzarmen  kolektibo  aplikagarritik 
eratorritakoak ere.

- Enpresa kontratistak nahitaezko edo beharrezko laneko segurtasun eta higiene neurriak 
hartu beharko ditu, kontratu honen xedeari lotuta dauden langileen osotasunarentzat edo 
osasunarentzat sor daitezkeen arriskuei aurrea hartzeko.

- Hornidura kontratuaren xedearen izaera dela eta, kontratistaren langileek administrazio 
kontratatzailearen  zentroetan  prestazioren  bat  egiteko  esku  hartu  behar  badute  (edo, 
azpikontratistarenek,  halakorik  badago),  eta  lantoki  horietan  Administrazioaren  langile 
propioek ere Ian egiten badute, esku-hartzeari ekin baino lehen, horretan Ian egingo duten 
enpresa  eta  langile  autonomo  guztiek  lankidetzan  jardun  beharko  dute,  eta  garatuko 
dituzten jarduerek sor ditzaketen berariazko arriskuei buruzko informazioaren elkartrukea 
egin  beharko  dute,  hain  zuzen  arrisku  horiek  jardueran  parte  hartzen  duten  beste 
enpresetako  langileengan  eragina  izan  badezakete.  Enpresa  bakoitzak  bere  langileei 
jakinaraziko dizkie jarduera aldiberekotasunagatik sortzen diren arriskuak, eta beharrezko 
koordinazio bitartekoak jarriko dituzte. Horretarako, jasotako informazioa kontuan hartuko 
da  Ian  arriskuen  ebaluazioa  eta  dagozkion  prebentzio  jardueren  plangintza  egiteko 
orduan.

Kasu horietan, jarduerari ekin baino lehen, honako dokumentazio hau aurkeztu beharko 
da,  Jarduera  enpresarialen  koordinazioari  buruzko  urtarrilaren  30eko  171/2004  Errege 
Dekretua betez:

a) Kudeaketa  prebentiboko  dokumentua,  baita  hartu  beharreko  prebentzio 
neurriak ere.

b) Egin beharreko lanen prebentzio jardueren plangintza.

c) Jaso izanaren agiria, kontratistak sinatuta, baita azpikontratistak sinatuta ere, 
halakorik  badago,  egiaztatzeko administrazio  kontratatzailearen eskutik  lantokiko 
eta  bertako instalazioetako berezko arriskuei  buruzko dokumentazioa jaso dela, 
baita arrisku horiei aurrea hartzeko prebentzio neurriei eta jarraibideei buruzkoa eta 
larrialdi egoeretan aplikatu beharreko neurriei buruzkoa ere.

d) Aplikatutako prebentzio antolakuntzaren modalitatea. Hirugarren prebentzio 
zerbitzu  bat  aplikatzen  bada,  Prebentzio  Zerbitzuarekin  egindako  kontratuaren 
kopia bat aurkeztu beharko da, hiru espezialitate hauekin: Segurtasuna, Higienea, 
Ergonomia eta Psikosoziologia Aplikatua,  eta,  gainera,  Osasunaren Zaintza;  eta 
prebentzio  zerbitzu  hori  indarrean  dagoela  egiaztatzen  duen  ordainagiri  edo 
ziurtagiria.

e) Kontratua  eta  horren  xedea  betetzeko  makineria  exekutatuko  dituzten 
langileen zerrenda.

f) Kontratuaren  exekuziorako  atxikitako  langileek  kontratuko  lanak  egiteko 
mediku-egokitasunari buruzko egiaztagiriak.

g) Kontratua  exekutatuko  duten  langileek  prebentzio  esparruan  jaso  duten 
prestakuntzaren  eta  informazioaren  frogagiria;  horren  barne  egon  beharko  dira 
lantokiko  eta  bertako  instalazioetako  berezko  arriskuen  inguruan  jasotako 

informazioa, arrisku horiei aurrea hartzeko prebentzio neurriak eta jarraibideak eta 
larrialdi kasuetan aplikatu beharrekoak.

h) Kasu  bakoitzean  beharrezkoak  diren  babes  ekipamendu  indibidualen 
entregaren frogagiria.

i) Enpresak  bere  makineria  edo  lanerako  ekipamenduak  erabiltzen  baditu, 
adostasun deklarazioa, CE markak edo 1997ko uztailaren 18ko 1215/1997 Errege 
Dekretura, langileek Ian tresneria erabiltzerakoan segurtasun eta osasun arloetan 
errespetatu  beharreko  gutxieneko  xedapenak  ezartzen  dituenera  egokitzeko 
dokumentazioa eta  horiek  erabiltzeko eskuliburua.  Halaber,  tresna horiek erabili 
behar dituzten langileek horretarako berariazko prestakuntza jaso duela eta horiek 
erabiltzeko baimenduta daudela adierazten duen ziurtagiria.

j) Produktu  kimikoen  segurtasun  fitxak,  enpresa  kontratistak  edo 
azpikontratistak produktu kimikorik erabili behar badu.

k) Segurtasun  eta  osasuneko  arauak  betetzen  direla  bermatuko  duen 
pertsonaren izena; baita administrazio kontratatzailearen langileak koordinatzeko 
bitartekoak ere. Horrez gain, dagozkion prebentzio baliabideak eskuragarri jartzea, 
baldin eta horrelakorik beharrezkoa bada.

Enpresa kontratistak beste enpresa bat azpikontratatzen badu kontratuaren xedearen atal 
bat  egiteko,  enpresa  kontratistak  aurreko  atalean  zehaztutako  egiaztapenak  eskatu 
beharko  dizkio  azpikontratistari  (autonomoei),  hain  zuzen  ere  enpresa  kontratistak 
administrazio kontratatzailearen aurrean aurkezteko.

Bereziki  bermatu  beharko  da  enpresa  azpikontratistak  laneko  segurtasun  eta  osasun 
esparruko  betebehar  guztiak  betetzen  dituela,  eta  zehazki,  prebentzio  jardueren 
koordinazioari eta beharrezko prebentzio baliabideak eskuragarri jartzeari buruz, araudiak 
xedatutakoa betetzen dela.

Enpresa kontratistak  bermatu  beharko du jarduera  gauzatzeko eta  lanen zuzendaritza 
zuzenean egiteko azpiegitura eta baliabide nahikoa dituela enpresa azpikontratatuak.

Entitate  kontratatzaileak  zainduko  du  kontratistek  eta  azpikontratistek  lanen  arriskuei 
aurrea hartzeko araudia  betetzen dutela.  Horretarako beharrezkoa den edozein  neurri 
hartu ahal izango du.

- Hornidura kontratuaren xedearen izaera dela eta, kontratistaren (edo, hala badagokio, 
azpikontratistaren) langileek entitate kontratatzailearen lantokiren batean prestazioa eman 
behar badute eta bertan kontratatzailearen langileek zerbitzurik ematen ez badute, ezingo 
da  kontratuaren  xede  den  jarduera  abian  jarri,  baldin  eta  aldez  aurretik  administrazio 
kontratatzaileak jarduera hauek egin ez baditu:

— Jardueran parte  hartzen duten enpresei  lantokiko arriskuen berri  ematea, 
hain zuzen ere bertan garatu beharreko jardueretan eragina izan dezaketena, baita 
arrisku horiei aurrea hartzeko neurrien berri ematea ere.

— Enpresa kontratistari larrialdietarako neurrien berri ematea.

Lantoki horretan, enpresa bat baino gehiagoko langileek Ian egin behar badute, jarduera 
abian jarri baino lehen, Jarduera enpresarialen koordinazioari buruzko urtarrilaren 30eko 
171/2004  Errege  Dekretua  betez,  enpresa  eta  langile  autonomo  guztiek  elkarlanean 
jardun  beharko  dute,  eta  garatuko  dituzten  jardueren  berariazko  arriskuei  buruzko 
informazioaren  elkartrukea  egin  beharko  dute,  hain  zuzen  arrisku  horiek  beste 
enpresetako  langileengan  eragina  izan  badezakete.  Enpresa  bakoitzak  bere  langileei 
jakinaraziko dizkie jarduera aldiberekotasunagatik sortzen diren arriskuak, eta beharrezko 
koordinazio bitartekoak jarriko dituzte. Horretarako, jasotako informazioa kontuan hartuko 
da  Ian  arriskuen  ebaluazioa  eta  dagozkion  prebentzio  jardueren  plangintza  egiteko 
orduan.
 
Jarduera  abian  jarri  baino  lehen,  kontratistak  eta,  halakorik  badago,  azpikontratistak 
aurkeztu  beharko  dute  administrazio  kontratatzailearen  eskutik  lantokiko  eta  bertako 
instalazioetako berariazko arriskuen, jarduerei eragin diezaieketen lantokiko arriskuen eta 
arrisku  horien  prebentzioko  eta  larrialdi  kasuetarako  neurrien  inguruko  dokumentazioa 
jaso izanaren agiri sinatua.

-  Baldin  eta,  enpresa  kontratistak  klausula  honetan  xedatutako  betebeharrak  ez 
betetzeagatik,  entitate  kontratatzailea  zigortzen  badute  dirua  ordaintzera,  diru  hori 
kontratistari  jasanaraziko  dio.  Horretarako,  administrazio  kontratatzaileak  beharrezko 
jarduketa  administratibo  edo  judizialak  egiteko  eskubidea  izango  du,  harik  eta 
ordaindutako zenbateko osoa berreskuratu arte.

4.- Gauzatzeko hizkuntza-baldintzak.

-  Euskadiko  Autonomia  Estatutuko  6.  artikuluan  xedatutako  bi  hizkuntza  ofizialen 
araubidearen mende dago kontratu hau, hain zuzen ere 1982ko azaroaren 24ko 10/1982 
Legeak,  Euskararen  erabilera  normalizatzeko  oinarrizkoak,  eta  ASTIGARRAGAko 
Udalaren eta bere organismo autonomoen esparruko euskararen erabilera normalizatzeko 
planak xedatutako moduan.

- Diseinu eta jarduera guztien planteamendua bi hizkuntzetan egin beharko da, hau da, 
euskaraz  eta  gaztelaniaz,  dagokion  jarduera  egiteko  orduan,  eta  jarduera  hori 
zuzendutako  herritarren  segmentua  kontuan  hartuta,  euskarari  lehentasuna  ematea 
komeni dela ikusten den kasuetan izan ezik.

Foru Enparantza 13 –  943 335 234  -  943 335 244  - 20115  Astigarraga ● Gipuzkoa     www.astigarraga.eus

- 32 -

http://www.astigarraga.net/
http://www.astigarraga.net/


Idazkaritza – Secretaría
idazkaritza@astigarraga.eus

-  Esleipendunak,  kontratuak  exekutatzeko  orduan,  hirugarrengoekin  edo  oro  har 
herritarrekin  harremanik  eduki  behar  badu,  kontratua  exekutatzeko  ardura  duen 
enpresaren  eta  kontratua  dela  eta  harremanak  eduki  beharreko  hirugarren  pertsonen 
arteko idatzizko eta ahozko komunikazioa egiteko orduan, erabiltzaileak edo hirugarren 
pertsonak kasu bakoitzean hautatutako hizkuntza erabiliko da.  Lehenetsitako aukerarik 
aipatzen ez bada, esleipena egiteko ardura duen enpresak pertsona fisiko zein juridikoei 
bidaltzen dizkien jakinarazpen eta komunikazioak bi  hizkuntza ofizialetan idatzita  egon 
beharko dira. Horrek ez du eragozten, edozein unetan, herritarrak nahiago duen hizkuntza 
hautatzeko  eskubidea  erabiltzea,  eta  hizkuntza  ofizialetako  bat  bakarrik  erabiltzeko 
eskatzea.

Kontratatu  honen  objektu  diren  lanak  egiteko  osagai  idatziren  bat  beharrezkoa  balitz 
(inprimakiak,  jakinarazpenak,  oharrak,  seinaleztapenak,  errotulazioa,  azalpenak,.....)  eta 
herritarren edo administrazioaren erabilerarako baldin badira, beti bi hizkuntza ofizialetan 
idatziko dira, euskarari lehentasuna emanez.

Hizkuntza  ofizialen  erabilerari  buruzko  betebeharrak  funtsezko  betebehartzat  hartuak 
izango dira Sektore Publikoko Kontratu Legearen  ondoriotarako, kontratuaren etetea ere 
izan dezaketelarik ondoriotzat berauek bete ezean

5.- berdintasuna betearazteko baldintzak:

Esleipendunak kontratuaren esparruan sortutako eta erabilitako dokumentazioan, hizkera 
idatzi eta ikoniko ez-sexista erabiliko du.

Oro har, komunikaziorako erabiltzen diren material guztiek baldintza hauek bete beharko 
dituzte:  hizkuntzaren  erabilera  ez-sexista  egitea;  emakumearen  edozein  irudi 
diskriminatzaile eta estereotipatu saihestea, eta berdintasun-balioak, presentzia orekatua, 
erantzukidetasuna,  rolen  aniztasuna  eta  genero-aniztasuna  eta  -identitateak  jasotzen 
dituen irudia sustatzea.

Gainera, ez da jokabide sexistarik onartuko, eta langileek hizkuntza sexistarik ez dutela 
erabiliko zainduko da.

Baldintza  horiek  kontratuaren  funtsezko  betebeharra  dira,  eta  horiek  ez  betetzeak 
gainerako  baldintzen  ondorio  berberak  izan  ditzake,  hau  da,  zigorrak  aplikatzea  edo 
indargabetzea.

31. KLAUSULA.    HARTZE-AGIRIA ETA BERME ALDIA.  

Gutxienez urtebeteko bermealdia ezartzen da. Nolanahi ere, enpresa esleipendunak bere 
eskaintzan  hobekuntza  bat  aurkeztu  badu  berme-epean,  proposamenean  eskainitako 

epeari  begiratuko  zaio,  eta  fidantza  ez  da  itzuliko  hura  amaitu  arte,  eta  dagozkion 
egiaztapenak egingo dira.

Hornitutako ondasunak Sektore Publikoko Kontratu Legearen 210 eta 300. artikuluetan 
adierazitako  moduan  eta  fomalitatean  jasoko  da.  Ondasunak  jasotzeko  moduan  ez 
badaude, hala adieraziko da hartze-agirian, eta beharrezko jarraibideak emango zaizkio 
kontratatzaileari  ikusitako  akatsak  zuzen  ditzan,  edo  beste  horniketa  bat  egin  dezan 
hitzartutakoaren arabera.

Bermealdian  egiaztatzen  bada  hornitutako  ondasunek  akats  edo  okerren  bat  dutela, 
Administrazioak  kontratistari  ondasun  desegokiak  berriz  horni  ditzan  eskatzeko  edo 
nahikoa  den  kasuetan,  konpontzeko  eskatzeko  eskubidea  izango  du.  Nolanahi  ere, 
kontratistak  eskubidea  izango  du  hornitutako  ondasunen  aplikazioa  ezagutzeko  eta 
aplikazioari buruz esateko duena entzun dakion.

Hornigaien mantentze-lanak baldintza teknikoen agirian jasotako baldintzetan egingo dira.

Behin betiko bermea Sektore Publikoko Kontratu Legearen 110. artikuluan aipatzen diren 
kontzeptuei buruzkoa izango da.

Bermeak itzuli eta bertan behera utziko dira Sektore Publikoko Kontratu Legearen 111. 
artikuluan xedetzen denaren arabera. 

32. KLAUSULA. UDALAREN ESKUMENAK

Udalari  dagozkio  hainbat  eskumen,  hala  nola  kontratua  interpretatzea,  kontratuaren 
betearazpenak eskaintzen dituen zalantzak argitzea, interes publikoko arrazoiak direla-eta 
aldatzea,  kontratua egikaritzearen ondorioz kontratistari  egotz dakiokeen erantzukizuna 
deklaratzea, kontratuaren egikaritzapena etetea, kontratuaren suntsiarazpena erabakitzea 
eta  suntsiarazpen  horren  ondorioak  zehaztea,  betiere  Sektore  Publikoko  Kontratuen 
Legean ezarritako mugen barruan eta eskakizun eta ondorioei jarraikiz. 

Era  berean,  kontratua  egikaritzen  den  bitartean  kontratistek  garatutako  jarduerak 
ikuskatzeko  ahalmenak  ditu  kontratazio-organoak,  aipatu  Legean  kontratu  mota 
bakoitzerako ezarritako moduan eta mugekin.

Aurreko  artikuluan  ezarritako  eskumenei  buruzko  erabakiak  hartzeko  gauzatzen  diren 
prozeduretan kontratistari entzunaldia eman beharko zaio.

Hartarako emandako erabakiek administrazio-bidea agortuko dute, eta berehala betearazi 
beharrekoak izango dira. 

33.- KLAUSULA.- KONTRATUA ALDATZEA

SPKLn xedatutakoaren arabera, udalak kontratua aldatu ahal izango du, interes publikoko 
arrazoiengatik,  beharrizan  berriengatik  edo  ustekabeko  arrazoiengatik,  SPKLren  207. 
artikuluan araututako prozeduraren arabera.

Kasu  horietan,  kontratazio-organoak  adostutako  aldaketak  nahitaezkoak  izango  dira 
enpresa kontratistarentzat, 205. artikuluan jasotako kontratu-aldaketen kasuetan izan ezik; 
izan  ere,  kasu  horietan  bakarrik  izango  dira  nahitaezkoak,  banaka  edo  batera, 
kontratuaren  hasierako  prezioaren  ehuneko  20  gainditzen  ez  duen  zenbatekoaren 
aldaketa bat dakartenean, BEZik gabe.

34. KLAUSULA.- KONTRATUA SUNTSITZEA. 

1.- Zerbitzu Publikoko Kontratuen Legeko 211. eta 306. artikuluetan ezarritakoak izango 
dira kontratua suntsiarazteko arrazoiak.

Kontratua suntsiarazte hori HAKLEOren 109. artikuluan eta hurrengoetan zehazten den 
prozedurarekin bat izapidetuko da, suntsiarazte prozedura abiatzen datatik hasita 6 
hilabeteko epean, eta SPKLren 213. eta 307. artikuluetan aipatzen diren ondorioak izango 
ditu.

2.- Gainera, kontratazio organoak kontratua suntsitu ahal izango du kontratupeko 
hornidura betetzeko ezarritako epe osoan ez-betetzerik gertatuz gero, edo, arrazoi bidez, 
epe partzialetan gertatu ez-betetzeak direla eta guztirako epea betetzea ezinezkoa izango 
dela iritziz gero, betiere kontratazio organoak ez badu erabakitzen SPKLko 193.3 
artikuluan xedatutako zehapenak jartzea.

3.- Kontratua suntsiarazteko arrazoiak izan daitezke, halaber, honako hauek:

a) Kontratua gauzatu bitartean, kontratuari atxikitako langileei kontratistak soldatak ez 
ordaintzea, edo langile horientzat indarrean dauden Ian hitzarmenetan ezarritako 
baldintzak ez betetzea. Kontratuaren suntsiarazpena, oro har, enpresa 
kontratistako langileen ordezkaritzak eskaturik bakarrik erabakiko da; soldatak ez 
ordaintze horrek eragiten dien langileak SPKLren 130. artikuluarekin bat 
subrogazioa bidezkoa den langileak direnean eta enpresa kontratistak zor dituen 
soldatek kontratuaren esleipen prezioaren % Setik gorakoak direnean, aldiz, 
kontratazio organoak erabaki ahal izango du, zuzenean, kontratua suntsiaraztea.

b) Baldintza-agiri honen arabera laneko segurtasun eta osasun arloko oso ez-betetze 
larria gertatzea.

4.-  Aldi baterako enpresa elkarteen kasuan, elkartekideetakoren bat SPKLren 211.1 
artikuluko a) eta b) letretan jaso balizkoan sartzen denean Administrazioak ahalmena 
izango du aldi baterako elkartea osatzen duten beste enpresei kontratuko obligazioak 
betetzea eskatzeko edo kontratua suntsiaraztea erabakitzeko.

5.- Hala ere, ez-betetzeengatiko zehapenak kontratuko prezioaren % 5aren multiploa 
direnean, kontratazio organoak, kontratua, suntsitzea edo, zehapen berriak ezarriz, 
kontratuak jarraitzea erabaki ahal izango du.

35. KLAUSULA.- ZIGORRAK (PENALITATEAK)

Enpresa kontratista kontratuan aurreikusitako edozein epetan berandutzen bada, berari 
egotz  dakizkiokeen  arrazoiengatik,  Administrazioak  bi  aukera  izango  ditu:  kontratua 
suntsiarazi,  edo  zigor  ekonomikoak  ezartzea,  hau  da,  BEZik  gabeko  kontratuaren 
prezioaren 1.000 euro bakoitzeko 0,60 eurokoa. Atzerapena enpresa kontratistari egotzi 
ezin  zaizkion  arrazoiengatik  gertatzen  bada,  SPKLren  195.2  artikuluan  xedatutakoari 
jarraituko  zaio.  Nolanahi  ere,  enpresa  kontratista  berandutze-egoeran  jartzeko,  ez  da 
beharrezkoa  izango  administrazioak  aldez  aurretik  interpelazioa  egitea  edo  agindeirik 
egitea.

Kontratuaren  xede  den  prestazioa  gaizki  betetzen  bada,  konpromisoak  edo  kontratua 
gauzatzeko baldintza bereziak betetzen ez badira, edo enpresa kontratistak, berari egotz 
dakizkiokeen  arrazoiengatik,  kontratuan  zehaztutako  prestazioen  zati  bat  betetzen  ez 
badu,  SPKLko 192.  artikuluari  jarraiki,  zigorrak  ezarri  ahal  izango dira,  BEZik  gabeko 
kontratuaren prezioaren % 10eraino,  

Honako  arau-hauste  hauek  akastuntzat  jotzen  dira:  a)  Baldintza  teknikoen  agirian, 
dagokion  eraikuntza-proiektu  teknikoan  eta  esleipendunaren  eskaintzan  ezarritako 
baldintzetan instalazioa ez hornitzea eta egitea. b) Baldintza teknikoen agirian, dagokion 
eraikuntza-proiektu  teknikoan  eta  esleipendunaren  eskaintzan  ezarritako  kalitate-
baldintzak  ez  betetzea.  c)  Kontratua  gauzatzeko  baldintza  bereziak  ez  betetzea: 
kontratuaren  aurrekontuaren  %  10  arte.  d)  Azpikontratazioa  egiteko  baldintzak  ez 
betetzea,  SPKLren  215.  artikuluaren  arabera.  e)  Berandutzeagatik,  SPKLn 
xedatutakoaren arabera. or.

Era berean, % 10era arteko zigorrak ezarri ahal izango dira honako arrazoi hauengatik:

a) Ez-betetze  edo  akatsezko  betetzeagatik,  eskaintzak  baloratzeko  irizpidetzat 
kontuan hartutako alderdiei dagokienez (SPKLren 122. artikulua).

b) Soldaten ordainketako ez-betetze edo atzerapen errepikatuengatik edo hitzarmen 
kolektiboetatik  ondorioztatzen direnen azpitiko  soldata-baldintzak  aplikatzeagatik, 
aplikazio hori larri eta dolozkoa denean (SPKLren 201. artikulua).

c) Laneko  Segurtasun  eta  Osasun  Plana  aurkezteko  epea  ez  betetzeagatik,  hori 
galdagarria denean.

Eskaintzak  baloratzeko  irizpidetzat  kontuan  hartutako  alderdiei  eragiten  dieten  ez-
betetzeagatiko  edo  akatsez  betetzeagatiko  zehapenak  ezarriko  dira,  hain  zuzen 
kontratazio  organoak,  harreraren  unean,  egiaztatzen  duenean  kontratistari  egozteko 
moduko  arrazoiak  direla-eta  horrek  ez  duela  kontratua  —edo  esleipenera  begira 
garrantzitsua izan den eta eskaintzan bere gain hartutako konpromisoetakoren bat— bete.

Bete gabeko konpromisoak garrantzitsuak direla joko da baldin eta, kontratistak bete ez 
duen  irizpidean  lortu  duen  puntuazioaren  %  50  deskontaturik,  gertatzen  bada  haren 
eskaintza ez zela ondoen baloratua izango.

Zigorrak kontratistari ordaindu beharreko zenbatekoetatik kenduta ordainduko dira.

Kontratua  betetzen  ez  bada,  zerbitzua  ematen  dela  gainbegiratzeaz  arduratzen  diren 
zerbitzu teknikoek arau-hausteen akta egingo dute, eta dagokion prozedura izapidetuko 
dute, Kontratuen Legearen arabera.

36. KLAUSULA.-  ESKUMENEKO JURISDIKZIOA

Kontratu  honen  ondoriozko  gai  eztabaidatsuak  kontratazio-organoak  ebatziko  ditu,  eta 
hartzen dituen erabakiek amaiera emango diote administrazio-bideari .

Administrazio-bideari  amaiera  jartzen  dioten  eta  berehala  betetzekoak  diren  egintzak 
errekurritu  egin  ahal  izango  dira,  hilabeteko  epean  berraztetze  errekurtsoaren  bitartez 
(udalean  bertan)  edo  bi  hilabeteko  epearen  barruan,  adm36.inistrazioarekiko  auzi-
errekurtsoa jarrita, Administrazioarekiko Auzien Jurisdikzioa arautzen duen uztailaren 13ko 
29/1998 Legean aurreikusitako moduan.

Auziren bat egongo balitz, esleipendunak bere foru jurisdikzionalari espreski uko eginez, 
Gipuzkoako Epaitegi eta Auzitegitara jotzeko konpromezua adierazten du. 

I. eranskina - EUROPAKO KONTRATAZIO AGIRI BAKARRA BETETZEKO 
JARRAIBIDEAK

1.- Lizitatzaileak EKAB aurkeztea hark lizitazio prozedura honetan parte hartu ahal 
izateko  baldintza-agiri  honetan  zehazten  diren  AURRETIAZKO  BALDINTZAK 
BETETZEN dituelako aurretiazko froga da.

Enpresen egoera finantzarioari, gaitasunei eta kontratazio publikorako prozedura batean 
parte  hartzeko  egokitasunari  buruzko  erantzukizunpeko  adierazpena  da  EKAB,  eta 
lizitatzaileek agiri hori aurkeztu beharko dute, SPKLren 140. artikuluarekin eta agiriaren 
formulario  normalizatua  eta  betetzeko  jarraibideak  ezartzen  dituen  2016ko  urtarrilaren 
Seko 2016/7 Batzordearen Betetze Erregelamenduarekin (EB) bat.

Kontratazio  organoak bere  ahalmenak erabili  ahal  izango ditu,  BAT zenbakiko  artxibo 
elektronikoan  aurrez  aurkeztutako  erantzukizunpeko  adierazpenak  egiaztatzeko, 
horretarako beharrezko frogagiriak aurkeztea eskatuz, 39/2015 Legearen 69. artikuluak 
jasotzen dituen baldintzetan betiere.
Edonola ere, lizitatzaileak EKAB aurkezten badu konpromiso bat hartzen du bere gain, 
kontratuaren  esleipena  aldekoa  badu  EKAB  agiriak  ordezkatzen  dituen  frogagiriak 
aurkeztekoa zehazki, 33.2 klausulan aurreikusiarekin bat.

2.- EKABen formulario normalizatua.

EKABen formulario  normalizatua  lizitatzaileen  eskura  dago honako helbide  elektroniko 
honetan: 

https://visor.registrodelicitadores.gob.es/espd-web/filter?lang=es

3.- Jarraibideak.

Dokumentuan  adierazten  diren  baldintza  guztiak  bete  egin  behar  dira,  edonola  ere, 
lizitazio epearen azken egunean, kontratatzeko galarazpenak izan ezik, horiek kontratua 
formalizatu arte segitu behar baitute gutxienez. Administrazioak egiaztapenak egin ahal 
izango ditu, betiere, prozedurako edozein unetan.

Adierazpenak behar besteko ahala duen batek sinatuta egon behar du.

Cuando se prevea la división por lotes del objeto del contrato, se aportará un DEUC por 
cada lote.

Eskatzen den bitarteko atxikipena kanpo bitartekoz betetzen badu lizitatzaileak,  honek 
bere EKAB aurkeztu beharko du, eta EKAB bana, gainera, kontratua betetzeari atxikitako 
bitarteko bakoitzeko.

Enpresa bat baino gehiago lehiatzen badira aldi baterako elkarte gisa, elkarte hori osatzen 
duen enpresa bakoitzak bere nortasuna, gaitasuna eta kaudimena egiaztatu beharko ditu. 
Horretarako, EKAB agiriaren inprimaki normalizatua aurkeztu beharko du enpresa guztiek. 
EKAB  agiriaren  formulario  normalizatuaz  edo  normalizatuez  gain,  ABEEa  eratzeko 
konpromisoa  aurkeztu  beharko  da,  baldintza-agiri  honen  IV.  eranskineko  ereduaren 
arabera.

Euskal Autonomia Erkidegoko Lizitatzaileen Erregistroan edo estatuko Lizitatzaileen eta 
Enpresa  Sailkatuen  Erregistroan  izena  emanda  dauden  enpresek  ez  dute  inskripzio 
horretan  dagoeneko  gaurkotuta  dituzten  datuak  zertan  eman,  betiere  zertzelada  hori 
adierazten  bada  EKABen  formulario  normalizatuan.  Edonola  ere,  lizitatzaileak  berak 
ziurtatu behar du zer datu dauden egiaz jasota eta gaurkotuta eta zer datu ez. Eskatutako 
datu  edo  informazioetakoren  bat  ez  dagoenean  aipatutako  lizitatzaileen  erregistroetan 
erasota, edo horietan gaurkotuta ez badago, formularioa betez eman beharko da datu edo 
informazio hori.

EKAB formulario normalizatuaren erabilerari dagokionez, lizitatzaileek ondoko dokumentu 
hauek kontsultatu ahal izango dituzte:

 2016/7  zk.ko  Erregelamendua  (EB),  web  honetan  eskuragarri  dagoena: 
https://www.boe.es/doue/2016/003/L00016-00034.pdf

 Estatuko Administrazio Kontratazioaren Aholku Batzordearen gomendioa, 2016ko 
apirilaren  6koa,  helbide  honetan  eskuragarri  dagoena: 
https://www.boe.es/buscar/pdf/2016/BOE-A-2016-3392-consolidado.pdf

II. eranskina - Erantzukizunpeko adierazpenaren eredua

………………………………………………..jaunak/andreak,  helbidea 
……………………………..………………………….eta 
………………………………..zenbakidun  NAN  agiria  duenak,  norbere  izenean  edo 
……………………………………………….  gisa  (adierazi  ordezkaritzaren  ahalmenak; 
administrari  bakarra,  apoderatua…),  helbidea 
……………………………………………………………………..  eta 
…………………….zenbakidun  IFK  duen 
…………………………………………….enpresaren  ordezkari  gisa,  lizitazioan  parte 
hartzeko, Oñatiko Udalaren aurrean, 

HONAKO HAU ADIERAZTEN DU, BERE ERANTZUKIZUNPEAN

LEHENENGOA.  PLAKA  FOTOVOLTAIKOAK  HORNITU  ETA  INSTALATZEKO 
(ASTIGARRAGAKO  HERRI  ESKOLAKO    ESTALKIAN   GAUR  EGUN  DAGOENA   
HANDITZEKO) kontratazioan parte hartzera doala 

BIGARRENA.  2014ko  otsailaren  26ko  Europako  Parlamentuaren  eta  Kontseiluaren 
2014/23  (EB)  eta  2014/24  (EB)  Zuzentarauen  espainiar  ordenamendu  juridikorako 
transposizioa  egiten  duen  Sektore  Publikoko  azaroaren  8ko  9/2017  Legearen  140. 
artikuluaren lehenengo atalak zerbitzu-kontratuaren esleipendun izateko exijitzen dituen 
aurretiazko eskakizun guztiak betetzen dituela; honako hauek, hain zuzen ere:

 Exijitzen  diren  kaudimen  ekonomiko,  finantzario  eta  tekniko  edo 
profesionaleko eskakizunak betetzen dituela.

 Pertsona juridikoa bada, sozietatea baliozko moduan eratuta dagoela eta, 
sozietatearen  helburuaren  arabera,  lizitaziora  aurkez  daitekeela,  eta 
adierazpenaren  sinatzaileak  dagokion  ordezkagarritasuna  duela 
proposamena aurkezteko.

 Ez duela  bere  kabuz  edo hedapenez kontratatzeko  debekurik,  SPKLaren 
71.3  artikulua  aplikatzearen  ondorioz,  eta  indarrean  dauden  xedapenek 
ezarritako  zerga-betebeharrak  eta  Gizarte  Segurantzarekikoak  egunean 
dituela.

 Atzerriko  enpresen  kasuan,  zuzenean  edo  zeharka  kontratutik  sor 
daitezkeen gorabeheretarako, Espainiako edozein lege-arlotako Epaitegiren 
eta Auzitegiren jurisdikziopean jartzen direla, eta, hala balegokio, lizitatzaileei 
dagokiekeen atzerriko jurisdikzio-foruari uko eginez.

 Honako  hau  dela  jakinarazpenetarako  helbide  elektronikoa: 
……………………………………………… 

HIRUGARRENA.  Adierazpen honen bigarren atalean aipatzen diren agiriak badituela eta 
horiek  baliozkoak  direla  egiaztatzeko  konpromisoa  hartzen  duela,  esleipendun  gisa 
proposatzen badute edo horretarako errekerimendua egiten dioten edozein unetan. 

Eta hori jasota gera dadin, honako adierazpen hau sinatzen dut. 

………n, .............(e)ko .................ren ....(e)(a)n.

Sinadura (sinadura eta enpresaren zigilua)

III. eranskina: Kanpoko baliabideak (A kartazala)

ZINPEKO DEKLARAZIOA, ESKATUTAKO KAUDIMENA EDO BALIABIDEAK 
BERMATZEKO, LIZITATZAILEAK BESTE ERAKUNDE BATZUEN KAUDIMENEAN 

EDO BALIABIDEETAN OINARRITU NAHI DUEN KASUETARAKO 

.………………………… jaunak/andreak,   helbidea  …………………………… duenak  eta 
……………………………NAN zenbakia daukanak,  …………………………… enpresaren 
legezko  ordezkari  gisa,  helbidea  ……………………………  duenak  eta 
……………………………  NAN  edo  IFZ  duenak,  adierazten  du  ASTIGARRAGAKO 
UDALAREN lizitazioko baldintzak eta horien ondorio guztiak ezagutzen dituela,  PLAKA 
FOTOVOLTAIKOAK  HORNITU  ETA  INSTALATZEKO  (ASTIGARRAGAKO  HERRI 
ESKOLAKO    ESTALKIAN   GAUR  EGUN  DAGOENA  HANDITZEKO)   kontratatzeari 
buruzkoak,  non  ……………………………  [lizitatzailearen  izena]  lizitatzaile  moduan 
lehiatzen  den,  eta  adierazten  du  badituela  eskatutako  kaudimena  eta  baliabideak  –
lizitatzailea  esleipendun  suertatuz  gero  frogatu  egin  beharko  du–  eta  bere  borondate 
atzeraezina  adierazten  du  kontratuaren  esleipendun  gertatzen  bada  aipatutako 
lizitatzailearen esku jartzeko kontratua betetzeko beharrezkoak diren baliabideak, Kode 
Zibilaren 1.257. artikuluko 2. atalean xedatutakoa esanbidez onartu eta bere ordezkapena 
edo aldaketa Astigarragako Udalak  esanbidez baimendu beharko duelarik.

Idazki hau Astigarragako Udalaren aurrean aurkezteak konpromiso hori onartzea ekarriko 
du, delako lizitatzailea kontratuaren esleipenduna suertatzen den kasuan. 

………n, .............(e)ko  .................ren ....(e)(a)n.

Sinadura (sinadura eta enpresaren zigilua)

IV.  ERANSKINA -ALDI BATERAKO ENPRESA-ELKARTEA ERATZEKO 
KONPROMISOAREN EREDUA

………………………………………………..jaunak/andreak,  helbidea 
……………………………..………………………….eta 
………………………………..zenbakidun  NAN  agiria  duenak,  norbere  izenean  edo 
……………………………………………….  gisa  (adierazi  ordezkaritzaren  ahalmenak; 
administrari  bakarra,  apoderatua…),  helbidea 
……………………………………………………………………..  eta 
…………………….zenbakidun  IFK  duen 
…………………………………………….enpresaren ordezkari gisa ETA
………………………………………………..jaunak/andreak,  helbidea 
……………………………..………………………….eta 
………………………………..zenbakidun  NAN  agiria  duenak,  norbere  izenean  edo 
……………………………………………….  gisa  (adierazi  ordezkaritzaren  ahalmenak; 
administrari  bakarra,  apoderatua…),  helbidea 
……………………………………………………………………..  eta 
…………………….zenbakidun  IFK  duen 
…………………………………………….enpresaren ordezkari gisa

HONAKOA ADIERAZTEN DUTE

Aldi Baterako Enpresa-elkarte gisa formalki eratzeko konpromisoa hartzen dutela, % …
(e)ko  eta  % …(e)ko  partaidetzekin  hurrenez  hurren,  eta  ………………………….. 
jauna/andrea  izendatzen  dutela  kontratuaren  ondoriozko  eskubideak  erabiltzeko  eta 
betebeharrak  betetzeko  behar  adinako  ahalordedun  elkartearen  ordezkari  edo 
apoderatu bakar, kontratua azkentzen den arte.

Eta  ................n  .............(e)ko   ...................ren  ...(e)(a)n  egiten  dugun  adierazpen 
honekiko adostasuna erakusteko

Izp.: Izp.:

Enpresaren zigilua Enpresaren zigilua

V. Eranskina.- KONFIDENTZIALTZAT JOTAKO DOKUMENTU ETA DATU 
AURKEZTUEI BURUZKO ADIERAZPEN OSAGARRIRAKO EREDUA (A 

kartazala)

IDENTIFIKAZIOA DATUAK
1. abizena, 2. abizena, izena NAN-IFZ

Norberaren izenean
Ordezkatzen dudan enpresaren izenean

Ordezkatuaren sozietate izena:

Ordezkatuaren IFK:

KONTRATAZIO ESPEDIENTEAREN DATUAK

Kontratuaren izena Erreferentzia kodea

ADIERAZTEN DU

Sekretu tekniko edo komertzialekiko lotura dela eta, konfidentzialtzat jotzen dituela ondoren 
aipatzen diren eskaintzako dokumentu, informazio eta alderdiak1:

1.-
2.-
………………………..

Datu horiek konfidentzialak dira arrazoi hauengatik:

1.
2.

Toki eta data:

1 Konfidentzialtasun adierazpenak ezingo ditu hartu ez enpresak aurkeztutako dokumentazio guztia ez 
eskaintza teknikoko egiaztapen dokumentazio guztia. Kasu horretan, edo adierazpen horri neurri desegokia 
ematen bazaio, kontratazio organoak zehaztuko du zer datu edota dokumentu jo behar diren konfidentzial. 
Enpresak ez badu berariaz konfidentzial jotzen daturik edota dokumenturik, ulertuko da aurkeztu dituen datu 
edota dokumentuetan ez dagoela konfidentziala den batere. Era berean, eskaintzak aurkeztu ondoren ez da 
onartuko aurkezpenaren unean konfidentzial jo ez den daturik konfidentzial jotzea.

VI eranskina: Proposamen-ekonomikoaren eredua (C gutun-azala)

Nik,  .........................................................................................................................  jaunak 
(helbidea: ................................................................... ...........................................................
...........................PK:..............................,  NAN:  .........................................,  telefono-
zenbakia:  .....................................,  eta  posta  elektronikoko  helbidea:  ….......................) 
prozedura  osoa  Udalari  jakinarazteko,  nire  gaitasun  juridikoaren  eta  jarduteko  nire 
gaitasunaren jabe oso izanik, nire izenean (edo …………………………. jauna/andrearen 
PK:………………………,  telefono-zenbakia:  ………………….,  eta  NAN  edo  IFK: 
…………………...  -bata ala bestea,  pertsona fisikoa ala juridikoa izan-  ordezkari  gisa), 
PLAKA FOTOVOLTAIKOAK HORNITZEKO ETA INSTALATZEKO   (ASTIGARRAGAKO   
HERRI ESKOLAKO   ESTALKIAN   GAUR EGUN DAGOENA HANDITZEKO)   kontratazeko 
Astigarragako Udalak deitu duen lehiaketaren berri izanik, honako hau

ADIERAZTEN DUT:

Kontratua  prezio honetan egiteko konpromisoa hartzen dudala:

lizitazio-prezioa 
(BEZik gabe)

EGITEN  DUEN 
ESKAINTZA:
PREZIOA BEZik GABE 

Baja  zifra 
absolututan

Baja (%)

39.927,48 euro

Eskaintza ekonomikoa, BEZik gabe  .......................................EURO dela

Eskaintza hori lizitazio-prezioari dagokionez, BEZik gabe, ….........euroko baja dela, hots, 
% ...... 

Sinadura

VII. Eranskina- berme-epeari buruzko adierazpena (c gutun-azala).

Nik,  .....................................................................................................................  
jaunak/andereak 
(helbidea: ............................................................ ..................................................................
....................PK:..............................,  NAN:  .........................................,  telefono-
zenbakia:  .....................................,  eta  posta  elektronikoko  helbidea:  ….......................) 
prozedura  osoa  Udalari  jakinarazteko,  nire  gaitasun  juridikoaren  eta  jarduteko  nire 
gaitasunaren jabe oso izanik, nire izenean (edo …………………………. jauna/andrearen 
PK:………………………,  telefono-zenbakia:  ………………….,  eta  NAN  edo  IFK: 
…………………...  -bata ala bestea,  pertsona fisikoa ala juridikoa izan-  ordezkari  gisa), 
PLAKA  FOTOVOLTAIKOAK  HORNITU  ETA  INSTALATZEKO  (ASTIGARRAGAKO 
HERRI ESKOLAKO   ESTALKIAN   GAUR EGUN DAGOENA HANDITZEKO)   kontratatzeko  
Astigarragako Udalak  duen lehiaketaren berri izanik, honako hau

HONAKOA ADIERAZTEN DUT:

1) Konpromisoa hartzen dudala … …. urteko berme-epea ezartzeko.

2) Eskainitako epea eskatzen den gutxienekoa … urtez handitzea dakarrela.

Eta adierazpen horrekiko adostasunaren erakusgarri, honako adierazpena sinatzen dut, 
……n,  ........(e)ko  ……………..ren …….(e)(a)n.

Izp.:

